
№104 (24.854) 2025 гъэм шыщхьэуIум (августым) и 28, махуэку И уасэр зы тумэнщТхьэмахуэм щэ къыдокI

Школ щIэдзэжыгъуэм ирихьэлIэу, КъБР-м ис мус лъы-
мэнхэм я дин IуэхущIапIэм, «Помоги ближнему» сабий-
ныбжьыщIэ жылагъуэ зэгухьэныгъэм, «Баракат» пса-
пащIэ фондым, цIыхубзхэм щIэгъэкъуэн яхуэхъуныр 
къы зэзыгъэпэщ «Жемчужина» жылагъуэ зэгухьэны-
гъэм жэрдэм ящIри, ныбжьыщIэхэм зэрытхэ Iэмэ псы-
мэхэр, зэрыджэгу хьэпшыпхэр, щыгъынхэр хузэхуахьэ-
сащ. Дыгъуасэ тыгъэхэр иратыжащ хуэныкъуэхэм. 

- МЫ Iуэхур езыгъэкIуэкIхэм я гъусэу, дэри илъэс къэс 
дыхущIокъу дэIэпыкъуныгъэ хуэныкъуэ унагъуэхэм я са-
бийхэр школым хуэгъэхьэзырыным ди гуащIэ хэтлъхьэну. 
Дэ къыдгуроIуэ бынунагъуэшхуэхэм, хуэмыщIахэм я бынхэр 
школым хуагъэхьэзырыныр къазэрытехьэлъэр. Абы къы-
хэкIыу нобэ мы псапэ Iуэхур къызэзыгъэпэщахэр зи ужь ди-
тыр гугъуехь хэхуа унагъуэхэм гулъытэ яхуэтщIынырщ. Зым 
адрейм зыщIигъакъуэмэ, ди псэуныгъэри нэхъ тынш 
 хъунущ. ФIыщIэ яхудощI щIэгъэкъуэн хъуну хуейуэ зыкъыт-
хуэзыгъэзахэм, зи мылъку мыбы хэзылъхьахэм. Дыщогугъ 
нобэ сабийхэм яхуэдгуэш хьэпшыпхэм ахэр щыгуфIыкIыну, 
унагъуэхэм къахуэщхьэпэну, - жиIащ КъБР-м ис мус лъы-
мэнхэм я дин IуэхущIапIэм и унафэщIым и къуэдзэ Сыжажэ 
Алим.

Абы къызэрыджиIамкIэ, школ хьэпшыпхэр зэрылъ пакети 
130-рэ ягъэхьэзыращ. Мыпхуэдэ псапэ Iуэху иджыблагъэ 
щрагъэкIуэкIащ Шэджэм къалэм дэт мэжджыт нэхъыщ-
хьэми. Абдеж портфель 50-м нэблагъэ хуэныкъуэхэм щра-
тащ. 

«Баракат» псапащIэ фондым и унафэщI Беслъэней Бес-
лъэн жиIащ «Сабийр школым хуэгъэхьэзыр» Iуэхум ахэр 
2014 гъэ лъандэрэ зэрыхэтыр, республикэм щыпсэухэм 
ящы щу мы жэрдэмыр къадэзыIыгъхэм фIыщIэ зэрахуи-
щIыр.

Тхыгъэри  сурэтри  БАГЪЭТЫР  Луизэ  ейщ. 

Ди республикэм къыбгъэдэкIыу Федеральнэ Зэ хуэсым 
хэт сенатор Къанокъуэ Арсен КъБР-м и Iэтащхьэ КIуэкIуэ 
Казбек лэжьыгъэ IуэхукIэ хуэзащ. 

АХЭР тепсэлъыхьащ щIыналъэм и социально-экономикэ 
зыужьыкIэм, лъэпкъ проектхэр зэрагъэзащIэм, къэрал, щIы-
налъэ программэхэр узыншагъэр хъумэным, егъэджэны-
гъэм, спортым, щэнхабзэм щхьэпэ зэрахуэхъум. 

«Федеральнэ Зэхуэсым щыIэ ди лIыкIуэхэр сытым дежи ха-
бзэубзыху лэжьыгъэм хэтщ, щIыналъэм ифI къызэрыкIын 
жэрдэмхэр къэрал утыкум щытхупхагъэкIыу. Дауи, цIыхубэм 
я Iуэху щыдагъэкI лъэныкъуэм нэхърэ нэхъ лъагэ абыхэм 
яхэткъым, - иритхащ КIуэкIуэ Казбек и напэкIуэцIым. - Арсен 
Башир и къуэм и гупыжкIэ зетхьэн щIэддзауэ щытащ Дубки 
хьэблэм щыIэу, гум щеIэзэ диспансерыр - Медицинэм къы хы-
хьэ технологиещIэхэр къыщагъэщхьэпэ республикэ Iуэху-
щIапIэм и къудамитIым я зыр. Щхьэж къыщалъхуа респуб-
ликэр зыхуей хуэзыгъазэу Къэрал Думэм хэт депутатхэми 
 сенаторхэми апхуэдэ хэлъхьэныгъэфIхэр ядыболъагъу. Дя-
пэкIи Къэбэрдей-Балъкъэрым и сэбэп къызэрыкIыну, цIыху-
бэр зыхуей хуэзыгъэзэну Iуэхухэр жыджэру зэфIэдгъэкIы-
нущ». 

Автомашинэхэмрэ цIыху-
хэмрэ щызэхэзекIуэ гъуэгу-
хэм къэ ралым гулъытэшхуэ 
яхуещI, абы экономикэ зыу-
жьыныгъэр зэрепхар къы-
хэплъхьэжмэ, нэхъыщ хьэу 
и нэIэ щIэтхэм ящыщ  
мэхъу. Иужьрей илъэси-
тIым къриубыдэу къэрал 
программэ зэмылIэужьы-
гъуэхэм я фIыгъэкIэ, 
 Къэбэрдей-Балъкъэрым и 
гъуэгу хэмрэ зекIуапIэхэмрэ 
хэпщIыкIыу ефIэкIуащ, 
куэд дыдэ зэрагъэпэщы-
жащ икIи къагъэщIэрэщIэ-
жащ, къапщтэмэ, гъуэгу 
щIэуэ зыхуащIа щIыпIэхэ -
ри мащIэкъым. А лэжьы-
гъэр 2025 гъэми зэпыур-
къым. Апхуэдэу гъэ еджэ-
гъуэщIэм ирихьэлIэу щIы-
налъэм гулъытэ хуэха хуещI 
курыт щIэныгъэ щрагъэ-
гъуэт IуэхущIапIэхэм екIуа-
лIэ гъуэгухэм.

ГЪУЭГУУХУЭХЭМ къы зэ-
ры хагъэщымкIэ, цIыхум и 
шынагъэншагъэр абы бгъэ-
дэплъхьэ щIэныгъэм дежщ 
къыщежьэр. Сабийхэм гъуэ-
гум зэрыщызекIуэн хуейм 
ехьэлIа хабзэхэр къызэпкъ-
рызых дерсхэр щIэх-щIэ-
хыурэ къыхузэрагъэпэщ, 
пса лъэмакъхэм къыщы мы-
нэу, нэрылъагъу лэжьыгъэ-
хэри драгъэкIуэкI. Къэбэр-
дей-Балъкъэрым и курыт 
еджа пIэхэр къапщтэмэ, ахэр 
цIыхухэр нэхъ щызэхэзекIуэ, 
уэрам зэблэкIыпIэхэр щынэ-
хъыбэ, дыхьэпIэ-дэкIыпIэхэр 
мымащIэу здэщыIэ щIы-
пIэхэм щыIэщ. IэщIагъэлIхэм 
зэрыжаIэмкIэ, курыт еджа-
пIэ куэдым я Iэгъуэблагъэм 
гъуэгу хабзэхэм я дамы-
гъэхэр щыгъэуващ. Зы лъэ-
ныкъуэкIэ, цIыкIухэм я шы-
нагъуэншагъэр къызэгъэпэ-
щынымкIэ а Iуэхум мыхьэ-
нэшхуэ егъуэт, нэгъуэщI 
лъэ ныкъуэкIэ укъеплъми, а 
щытыкIэр сабийхэм нэры-
лъагъуу дерс ептыным и 
 фIагъышхуи къокIуэ. Мис а 
щхьэусыгъуэхэмрэ гъуэгу зе-
кIуа пIэхэр зыхуей хуэгъэзэ-
нымрэ зэхэлъхьэжауэ, еджэ-
гъуэщIэм щIимыдзэж щIы-
кIэ, Къэбэрдей-Балъкъэрым 
и щIыпIиблым курыт еджа-
пIэхэм екIуалIэ гъуэгухэм 
 лэжьыгъэшхуэ иращIылIэ. 
 Къэ ралым щызекIуэ техни- 
кэ мар дэхэм хуагъэкIуэж 
гъуэгу хэр километр 15 мэхъу.

Узыншагъэр щызэфIагъэувэж «Лэгъупыкъу» центрым 
аквапарк къыщызэIуахащ. Ар азот-термальнэ псы къыща-
гъэсэбэпу Кавказ Ищхъэрэ федеральнэ щIыналъэм япэу 
къыщызэIуаха аквапаркщ. Псыр сэбэп хуохъу псантхуэ 
узыфэхэм икIи къупщэ зэрытыпIэхэр нэхъ быдэу зэрыIы-
гъынымкIи щхьэпэщ.

АПХУЭДЭ ухуэныгъэщIэм и фIыгъэкIэ центрым екIуалIэ 
 сабийхэм я узыншагъэр егъэфIэкIуэжынымкIэ щыIэ програм-
мэм зрагъэубгъунущ. Аквапаркым сабийхэм гукъыдэж къа-
зэрыритынум и мызакъуэу, абыхэм я узыншагъэр зэфIэгъэу-
вэжынымкIэ зихуэдэ щымыIэ Iэмал хъарзынэщ. 

Илъэс къэскIэ центрым къокIуэ ди къэралым и щIыналъэ 
зэхуэмыдэхэм къикIа сабии 100 бжыгъэхэр, абыхэм яхэтщ дзэ 
Iуэху хэхам хэтхэм я бынхэри.

КъБР-м и Iэтащхьэ КIуэкIуэ Казбек ви-
деозэпыщIэныгъэ Iэмалым тету хэтащ 
Урысейм и Правительствэм и Унафэ щIым 
и къуэдзэ Чернышенкэ Дмитрий цIыхухэм 
щIэныгъэ егъэгъуэтынымкIэ IэнатIэр гъэ 
еджэгъуэщIэм зэрыхуэхьэзырым теухуа-
уэ ири гъэкIуэкIуа зэIущIэм.

ЗЭХУЭСЫМ щедэIуащ а Iуэхум теухуауэ 
Урысейм ЩIэныгъэмкIэ, Егъэджэныгъэмрэ 
щIэныгъэмкIэ и министерствэхэм, Рособр-
над зорым, Роспотребнадзорым, УФ-м и 
 МЧС-м, МВД-м, нэгъуэщI IуэхущIапIэхэм я 
унафэщIхэм жаIахэм. Абыхэм къыхагъэ-
щащ къэралым цIыхухэм щIэныгъэ щрат       
и IуэхущIапIэхэр гъэ еджэгъуэщIэм лэ жьэ-
ным зэрыхуэхьэзыр щIыкIэр къэпщытэным 
пыщIа Iуэхухэр зэрызэфIэкIар. Сабийхэр 
ирагъэджэн щхьэкIэ зыхуеину псомкIи 
къызэгъэпэщащ.

Къэбэрдей-Балъкъэрым щIэблэм щIэ-
ныгъэ щрагъэгъуэт IуэхущIапIэу 380-рэ щы-
Iэщи, 263-р школщ. Абыхэм ящыщу плIыр 
къызыхуэтыншэу зэрагъэпэщыж, адрейхэр 
хуэхьэзырщ я бжэхэр сабийхэм зэрыхузэ-
Iуахыжынум. ШколыщIэхэр зэраухуам, щы-
Iэхэр зыхуей зэрыхуагъэзэжам я фIыгъэ кIэ 
школ псоми я процент 90-м екIуалIэхэр 

 пщэдджыжьыкIуэу щытынущ. ЕгъэджакIуэ 
мини 10,2-рэ щолажьэ абыхэм.

ФокIадэм и 1-м еджапIэхэм щекIуэкIы-
нущ цIыхухэм щIэныгъэ егъэгъуэтын Iэна-
тIэм и лэжьакIуэ пажэхэр, адэ-анэхэр, 
властым и къэрал, муниципальнэ органхэм 
я лIыкIуэхэр зыхэт гуфIэгъуэ зэхуэсхэр. Мы 
гъэм еджапIэхэм екIуэлIэжынущ школа-
кIуэрэ студенту мини 123-рэ, абыхэм ящы-
щу мин 11-р япэ классым щIэтIысхьэхэрщ.

ЕджапIэхэм я библиотекэхэр тхылъхэмкIэ 
нэсу къызэгъэпэщащ, псори зэхэту экземп-
ляр мелуан 1,5-м щIигъу яIэщ. ЕджапIэхэм 
егъэбыдылIа автотранспортым и парк яIэ 
зэрыхъуам и фIыгъэкIэ щIэныгъэ щрагъэ-
гъуэт IуэхущIапIи 165-м щIэс сабийхэр 
 абыхэм ирашалIэ, псори зэхэту автобусхэр 
217-рэ мэхъу. Ерыскъы пщтыркIэ къызэра-
гъэпэщынущ сабий мин 70-м щIигъур. 
Спортым епха къудамэхэри я лэжьыгъэм 
хуэхьэзырщ - спортзал 254-рэ, спортклубу 
99-рэ щыIэщ.

КъимыдэкIэ, зэIущIэм щытепсэлъыхьащ 
медицинэ дэIэпыкъуныгъэ ягъуэтын и лъэ-
ныкъуэкIэ я Iуэху зытетым, еджапIэхэм 
 лицензэхэр яIэным, сабийхэм фэбжь ямы-
гъуэтыным, абы гъуэгухэм къыщыхъухэри 
яхэту, телэжьэным.

Дызэрыт илъэсым зэрыщIидзэрэ Къэ-
бэр дей-Балъкъэрым социальнэ зэгу ры Iуэ-
ныгъэу цIыхухэм ярищIылIащ сом мелуан 
90-м щIигъу и уасэ.

СОМ мин 18-м къыщыщIэдзауэ мин 350-м 
нэблагъэ мэхъу зэ тыгъуэ ахъшэр. Мы гъэм 
апхуэдэ гулъытэ ягъуэтащ цIыху мин 530-м 
щIигъум икIи псори зэхэту сом мелуан 90,3-рэ 
хухахащ абыхэм, щыжаIащ КъБР-м Лэ-
жьыгъэмрэ цIыхухэм социальнэ и лъэны-
къуэкIэ къащхьэщыжынымкIэ и министер-
ствэм.

ЩIэупщIэ нэхъыбэ зиIэ унэтIыныгъэхэм 

 хохьэ IэнатIэ къэгъуэтынымрэ уней IуэхущIа-
пIэхэр къызэгъэпэщынымрэ. ЖыпIэнурамэ, 
къапщытэж пIалъэм къриубыдэу лэжьапIэ 
къэзылъыхъуэхэм ящыщу цIыху 251-м, уней 
IуэхущIапIэхэр къызэрагъэпэщын мурад зиIэу 
177-м социальнэ зэгурыIуэныгъэхэр ира-
щIылIащ. 

Къыхэдгъэщынщи, социальнэ зэгурыIуэ-
ныгъэр зращIылIэр цIыхур псэун папщIэ нэхъ 
мащIэ дыдэу зыхуеину республикэм щагъэу-
вам нэс къэзымыхьырщ икIи а лэжьыгъэр 
ирагъэкIуэкI «Унагъуэ» лъэпкъ пэхуэщIэм 
ипкъ иткIэ. 

ХЬЭЩОКЪУЭ Алыдж.

СыткIи хуэхьэзыру щIадзэж

Республикэм
ифI дэзыгъэкIхэр

Гукъыдэжи къарет, сэбэпи мэхъу

ДяпэкIи я нэIэ 
трагъэтынущ

Александровскэ къуажэм 
(Бжэкъалэ) и Первомай уэ-
ра мым тет пэщIэдзэ еджа-
пIэмрэ курыт еджапIэмрэ 
екIуалIэ гъуэгухэр зэрагъэ-
пэщыжащ, гъуэгу дамыгъэ-
хэмрэ зэпрыкIыпIэхэмрэ 
къы хагъэщыжащ.

Нейтринэ къуажэм дэт 
курыт еджапIэмрэ Нейтринэ 
обсерваторэмрэ зэпэмы жы-
жьэу зы щIыпIэм итщ. Абы-
хэм екIуалIэ гъуэгур зыбжанэ 
лъандэрэ кумблIэмбу къе-
кIуэкIырт, мызэ-мытIэу яды-
журэ ущыземыкIуэжыфу 
щытт. Мы лъэхъэнэм ирихьэ-
лIэу гъуэгум телъ асфаль-
тыжьыр зэрыщыту трах ри, 
щIэ иралъхьащ, иджыри Iуэ-
хугъуэ зыбжанэ гъуэгуухуэ-
хэм къапэщылъщи, ахэри зэ-
фIагъэкIыну я гугъэщ.

Балъкърэ Ингушлырэ зэ-
зыпх гъуэгум километри 8 и 
кIыхьагъщ. Ар Малкэ къуа-
жэм пхрокI, IуэхущIапIищым 
- курыт еджапIитIымрэ са -
бий гъэсапIэмрэ - уареша-
лIэ. Гъуэгухэр зэгъэпэ щы жы-
ным ехьэлIа лэжьыгъэр зэ-
фIэкIыным куэд иIэжкъым: 
гъуэгубгъухэм хагъэзэгъэ-
жын хуэдэу, асфальтым и 
ищхьэ къатыр тралъхьэ, да-
мыгъэхэр ягъэхьэзыр.

Ташлы-Тала къуажэми зы 
курыт еджапIэщ дэтыр, ар 
Ле ниным и цIэр зезыхьэ уэ-
рамым тетщ. Абыи уезыша-
лIэ гъуэгум мы далэм лэ-
жьыгъэшхуэ иращIылIэ, шы-
щхьэуIу мазэм и кIэхэм ири-

хьэлIэу зэфIэкIын хуейуэ 
щытщ.

Гъуэгу ухуэныгъэхэм пы -
щIа къулыкъущIапIэхэмрэ 
IуэхущIапIэхэмрэ игъуэм зэ-
гурыIуэныгъэхэр зэрызэра-
щIылIам и фIыгъэкIэ лэжьы-
гъэхэри и пIалъэм щIадзэну 
Iэмал щыIэщ.

Гъуэгуухуэ лэжьыгъэхэр 
«ЩыIэныгъэр езыгъэфIа -
кIуэ ухуэныгъэхэр» («Инф-
раструктура для жизни») 
лъэпкъ пэхуэщIэмрэ щIына-
лъэ бюджетым къыхэкI 
мылъкумрэ япкъ иткIэ йо-
кIуэкI. Абы къигъэув къалэн-
хэм сыт хуэдизу цIыхухэм я 
шынагъэншагъэр къызэри-
гъэпэщми, ахэр зи пщэ дэ-
зылъхьэж IэщIагъэры ла жьэ-
хэм яхь жэуаплыныгъэми 
куэд елъытащ.

- ЦIыху гъащIэм нэхъыщ-
хьэ зэрыщымыIэр псоми 
къыдгуроIуэ. Абы къыхэкIыу 
а гъащIэм щыщ Iыхьэшхуэ 
цIыхухэм щагъакIуэ гъуэгур 
нэгъэсауэ къызэгъэпэщын 
хуейщ. Псом хуэмыдэу ди 
нэIэ тыдогъэт сабийхэр нэ-
хъыбэу щызекIуэ щIыпIэхэм, 
тхузэфIэкIи къэдгъанэр -
къым абыхэм къыщыдгъэ-
щIэрэщIэж е щIэуэ щы-
тетлъхьэ гъуэгухэр щызе-
кIуэхэмкIэ тынш, я шына-
гъуэншагъэм хуэгъэпса хъун 
папщIэ», - жеIэ Малкэ къуа-
жэм и гъуэгухэр зыхуей хуэ-
гъэзэныр зи нэIэ щIэт Жэ-
мыхъуэ Мухьэдин.

ШУРДЫМ  Динэ.

ЗэгурыIуэныгъэхэр иращIылIэ

Дин лэжьакIуэм йохъуэхъу

КЪЭРЭШЕЙ-ШЭРДЖЭС. Республикэм и 
Iэтащхьэ Темрезов Рашид КъШР-м и муф-
тий Эркенов Мухьэммэд-Хьэжы къыща-
лъхуа махуэмкIэ ехъуэхъуащ. 

- УЭ урищапхъэщ Ди щхьэщыгу итым, 
 псэкупсэ къулеигъэхэм, лъэпкъ куэдым къа-
хэкIахэр щызэдэпсэу ди республикэм гурэ 

псэкIэ яхуэлэжьэным, Уэ уузэщIакIуэщ, пщIэ 
зиIэ дин лэжьакIуэу ущыту, ислъамым и лъа-
бжьэр гъэбыдэным, мамырыгъэмрэ зыщыщ 
лъэпкъымрэ емылъытауэ, цIыхухэм зызэ ха-
щIы кIынымрэ уи къарур ибохьэлIэ.

Хэлъхьэныгъэшхуэ хубощI къыддекIуэкI ха-
бзэхэр хъумэным, щIалэгъуалэр хэкупсэу, зэ-
хэщIыкI яIэу гъэсэным. Диныр дэзыIыгъхэм 
пщIэ къыпхуащI. 

Узыншагъэ быдэ уиIэу, зэIузэпэщу упсэуну, 
республикэм и зыужьыныгъэм адэкIэ хэлъ-
хъэныгъэфIхэр хуэпщIыну сынохъуэхъу, - ды-
къыщоджэ республикэм и Iэтащхьэм итхам. 

ЩIыпIэ телъыджэхэм 
зыщаплъыхь

АДЫГЕЙ. Мейкъуапэ щыщ ныбжьыщIэ 15 
зыхэт гупыр ирикIуащ Хэку зауэшхуэм и 
фэеплъ, Кавказ къэрал щIы уэпс мэз -
къуэды щIыпIэхэм. Ар къызэрагъэпэщащ 
«Адыгейм и щыхьэрым и щIалэгъуалэ» 
программэм хыхьэу. 

СВО-м хэтхэм я сабийхэм, быныбэ уна-
гъуэхэм щыщ ныбжьыщIэхэм, апхуэдэуи Ба-
лигъ мыхъуахэм я IуэхухэмкIэ комиссэм и нэ-
Iэ щIэтхэм махуитхум къриубыдэу щыгъуазэ 
защIащ Хэку зауэшхуэм и илъэсхэм мыхьэ-
нэшхуэ зиIа къурш щхьэдэхыпIэм я тхыдэм, 
щIыналъэм и щIыуэпсым и зэмылIэужьы-
гъуагъым. Гупым и шынагъуэн шагъэр къы-
зэрагъэпэщащ инструкторхэмрэ медицинэ 
лэжьакIуэмрэ.

ЗыплъыхьакIуэ ныбжьыщIэхэр ирикIуащ 
 Уэщтэн, Фыщт-Уэщтэн зэпрыкIыпIэхэм, зра-
гъэлъэгъуащ удэзыхьэх Псынэдахэ гуэлыр, 
Белореченск бгыр, нэгъуэщI щIыпIэ телъы-
джэхэри. Жэщхэр щагъэкIуащ «Фыщт» ту-
рист къэувыIэпIэм. 

Жыг щитху хасэнущ
АБХЪАЗ. Республикэм и щыхьэрым и 

унафэщI Агъырбэ Тимур къызэритамкIэ, 
Сыхъум егъэфIэкIуэным гулъытэ хэха хуа-
щIынущ. Дызыхыхьэну илъэсым къалэм 
щыхасэнущ жыг 500-м нэблагъэ. Къызэры-
хигъэщащи, гималай кедрхэр ираупщIы-

кIын хуей зэрыхъум къыхэкIыу нэхъыбэу 
трагъэщIэнущ щхъуантIагъэхэр зэбэкI щIы-
пIэхэр зэфIэгъэувэжыным икIи зегъэу-
жьыным. 

АПХУЭДЭУИ лъэс зекIуапIэхэр зэпэщ ящI. 
Пушкиным и уэрамым а лэжьыгъэм щыпа-
щэнущ Ардзинбэрэ Гулиерэ я цIэхэр зезыхьэ 
уэрамхэм я зэхуакум. 

Къалэм и архитектор нэхъыщхьэ Багателие 
Бислъэн къызэрыхигъэщащи, а лэжьыгъэ -
хэр зэфIах «Къалэ шынагъуэншэ» Iуэхум 
ипкъ иткIэ. Проектхэм текIуэдэну ахъшэмкIэ 
къадоIэпыкъу сыхъум хьэрычэтыщIэхэр.  

УЭРДОКЪУЭ  Женя.

Псапэ ящIэ

«Дубки» хьэблэм щыIэ сымаджэщ къа-
лэ цIыкIур зэIузэпэщ щIы ным хуэгъэза 
лэжьыгъэхэр зэрекIуэкIым з ы щи гъэ-
гъуэзащ республикэм и Iэтащхьэ КIуэкIуэ 
Казбек.

ГУ, жьэн узыфэхэр зыпкърытхэм щеIэзэ 
диспансерхэм къедза автомобиль гъэувы-
пIэхэр, щхъуантIагъэ гъэкIыпIэхэр зы хуей 
 хуагъазэ мы зэманым. Мыбдежым лъэс зе-
кIуапIэхэри щащIынущ, жэщ уэздыгъэхэри 
щыфIадзэнущ.

Мыхьэнэшхуэ иIэщ лъэсырыкIуэхэм, авто-
мобилхэм, псом хуэмыдэу, сымаджэхэр 

ТыншыпIэ псори 
щыIэн хуэдэу

къы зэрырашэкIхэм, папщIэ тыншыпIэ псори 
мы щIыпIэм къыщызэгъэпэщыным.

Унафэ къащтащ, Щоджэным и цIэр зе-
зыхьэм къыщыщIэзыдзэу Кардиологие 
цент рым, Сабийм и унэм, адэкIэ - лышх узыр 
зыпкърытхэр щагъэхъуэжыну яухуэ унэм, 
 нэгъуэщIхэми екIуалIэ Малэ уэрамри зэIу-
зэпэщ ящIыну. 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ



№104 (24.854) 2025  ГЪЭМ  ШЫЩХЬЭУIУМ  И  2822

Дунейм
щыхъыбархэр

Лъагъуныгъэ зыхуэпщIым гущIэр къегъэхъей.
Лъэпкъ Iущыгъэ:

Хъыджэбз IэпщIэлъапщIэм и ехъулIэныгъэIэмалхэр 
къалъыхъуэ

Хьэрш  Марсыр
зи плъапIэхэр

Зыгъэхьэзырар 
ЩХЬЭЩЭМЫЩI Изэщ.

УФСБ-м къет

Фондыр 
къадоIэпыкъу

Зыужьыныгъэхэр 
яIэщ

УФ-м и Президент Путин 
Владимир лэжьыгъэ Iуэху-
кIэ хуэзащ Херсон областым 
и губернатор Сальдо Влади-
мир. Губернаторым къэрал 
УнафэщIыр щигъэгъуэзащ 
щIыналъэм щыIэ социальнэ 
щытыкIэм, экономикэм 
 игъуэт зыужьыныгъэм, псэу-
пIэ унэхэмрэ нэгъуэщI ухуэ-
ныгъэхэмрэ зэрызэфIагъэу-
вэжым.

«ПсэупIэ унэхэр ухуэныр 
жыджэру йокIуэкI, а Iуэхум 
хухэтхащ щIыпIэ щхьэхуэу 44-
рэ, псори зэхэту абыхэм 
яубыдынущ гектар 600-м 
нэблагъэ, - жиIащ Сальдо 
Владимир. - Гулъытэ нэхъыбэ 
зыхуэтщIхэм ящыщщ дзэ 
Iуэху хэхам хэтхэмрэ худэчыхы-
ну хуитыныгъэ зиIэ цIы ху хэм-
рэ. Абыхэм унэ къыщащэ хукIэ 
хъарзынэу хукIэрагъэхунущ».

Губернаторым къызэрыхи-
гъэщамкIэ, Херсон щIына-
лъэм щолажьэ къэралым и 
банк нэхъ ин псори, абыхэм 
я картэхэр яIэрыхьащ цIыху 
мин 230-м. Апхуэдэу къи-
гъэлъэгъуащ хьэрычэтыщIэ 
IуэхущIапIэ зэхуэмыдэу мин 
13-м нэблагъэм я деж лэжьэн 
зэрыщыщIадзар, инвестор 
45-м зэгурыIуэныгъэхэр зэры-
ращIылIар. 

ЗыIууэ гугъуехьхэм я гугъу 
щищIым жиIащ уэгъум и 

«Урысейр IэмалыфIхэм 
я щIыналъэщ» президент 
платформэм лэжьыгъэфI 
иригъэкIуэкIхэм ящыщ зы 
аргуэру зэфIагъэкIащ. 
Иджыблагъэ Ставрополь 
къалэм щызэхуащIыжащ 
уэрам гъуазджэмрэ спор-
тымкIэ «Кардо» VIII дуней-
псо зэхьэзэхуэр.

БЛЫНДЖАБЭМ сурэт зэ-
рытращIыхь Iэмалхэм, 
лъэпкъ щыгъыныгъуэхэмрэ 
спорт лIэужьыгъуэхэмрэ зе-
гъэужьыным хэлъхьэныгъэ 
хуэзыщIхэм я зэпеуэм щы-
текIуахэр ягъэлъэпIащ, са-
угъэтхэр иратащ. Абыхэм 
ящыщщ Къэбэрдей-Балъ-
къэрым щыщ дизайнер 
ныбжьыщIэ Сэралъп Лики.

ШыщхьэуIум и 20-м къы-
щыщIэдзауэ 24 пщIондэ 
екIуэкIащ зэхьэзэхуэм и 
кIэух Iыхьэр. Къызэгъэпэ-
щакIуэхэм зэрыжаIэмкIэ, 
зэпеуэм и иужьрей Iыхьэм 
кIэлъыплъащ цIыху мини 
157-м щIигъу, онлайн Iэмал-
кIэ - мелуани 2,5-м щхьэдэх. 

- Илъэси 8 ипэ, «Кардо» 
дунейпсо саугъэтым и зэпе-
уэр щедгъэжьам, кIэух Iы-
хьэм хэтауэ щытащ цIыху 
326-рэ. Нобэ а бжыгъэм 
хуэдипщIкIэ хэхъуащ - ду-
ней псом щыщу мурад 
пыухыкIахэр зиIэ щIалэгъуа-
лэ жыджэр минхэр зэпеуэм 
зэхуишэсащ, - жеIэ упра-
вленэмкIэ «Сенеж» мастер-

ЩIэпхъаджагъэм къыхуриджэрт 
Урысей ФСБ-м и управленэу КъБР-м щыIэм и лэжьа-

кIуэхэм къызэпаудащ республикэм щыпсэу, илъэс 30 зи 
ныбжьым зэрихьэ хабзэншагъэр.

ШЭЧ зыхуащIым социальнэ сетхэм я зым щызэбгри-
гъэхырт терроризмэмрэ экстремизмэмрэ къыхуезыджэхэр.

Урысей ФСБ-м и управленэу КъБР-м щыIэм и Следствен-
нэ IэнатIэм уголовнэ Iуэху къиIэтащ УФ-м и УК-м и 205.2-
нэ статьям и 2-нэ Iыхьэм, 280-нэ статьям и 2-нэ Iыхьэм япкъ 
иткIэ. Хабзэм къызэригъэувымкIэ, апхуэдэ щIэпхъаджагъэ 
зылэжьар илъэси 7-м нэскIэ ягъэтIыс.

Iэщэ игъэкIыным пыщIат
Урысей ФСБ-м и Управленэу КъБР-м щыIэм, КъБР-м 

щыIэ МВД-м я лэжьакIуэхэм къыщIагъэщащ Аруан 
 районым щыпсэу, илъэс 24-рэ зи ныбжьыр Iэщэ хабзэн-
шагъэкIэ игъэ кIыным зэрыпыщIар. 

УФ-М И УК-М и 222-нэ статьям и 1-нэ, 2-нэ Iыхьэхэм япкъ 
иткIэ уголовнэ Iуэху къаIэтащ. Хабзэм къызэригъэувымкIэ, 
апхуэдэ щIэпхъаджагъэхэр зылэжьар илъэси 8-м нэскIэ 
ягъэтIыс. 

Курыт еджапIэхэм анэ-
дэлъ хубзэхэм щаубыд увы-
пIэм зегъэубгъуа, адэ-анэ-
хэм, сабий гъэсапIэхэм, ку-
рыт щIэныгъэ щрагъэгъуэт 
IуэхущIапIэхэм щIэблэм дра-
гъэкIуэкI лэжьыгъэр щIэ-
гъэхуэбжьа, апхуэдэу щыIэ 
егъэджэныгъэ мардэ хэр 
дерсхэмрэ дерсщIыб лэ-
жьыгъэхэмрэ гъэзэщIа зэ-
рыщыхъуным теухуат 
иджыблагъэ Налшык къа-
лэм щIыпIэ унафэр щызехьэ-
нымкIэ и IуэхущIапIэм ще-
кIуэкIа ШыщхьэуIу зэIу-
щIэр.

НАЛШЫК къалэм Егъэджэ-
ныгъэмкIэ и IэнатIэм лъэп-
къыбзэхэмкIэ и къудамэм и 
унафэщI, методист нэхъыщ-
хьэ ЛIыIэщын Людмилэ къы-
зэригъэпэща зэIущIэм къри-
хьэлIащ адыгэбзэмрэ литера-
турэмкIэ, балъкъэрыбзэмрэ 
ли тературэмкIэ егъэджа-
кIуэхэр, гъэсакIуэхэр, еджапIэ 
унафэщIхэм я къуэ дзэхэр, ме-
тодистхэр. ЗэIущIэр IыхьитIу 
зэхэтащ. Япэ Iы хьэм хэтащ 
адыгэбзэмрэ литературэмкIэ, 
балъкъэрыбзэмрэ литера-
турэмкIэ егъэджакIуэхэр. 
ЛIыIэщын Людмилэ абдеж 
къы зэщIикъуэжащ 2024-2025 
гъэм къриубыдэу Налшык 
къа лэм дэт курыт еджапIэхэм 
анэдэлъ хубзэхэр щезы-
гъэджхэм кърахьэлIа лэжьы-
гъэр, яIа ехъулIэныгъэхэр, зы-
ху нэмысахэр, къапэщылъ 
Iуэху гъуэ хэм тепсэлъыхьащ.

- КъызэднэкIа илъэсыр дэр-
кIэ Iеяуэ жыпIэ хъунукъым. 
Ди егъэджакIуэхэмрэ гъэса-
кIуэхэмрэ хэтащ щIыналъэпсо 
икIи хэгъэгупсо мы хьэнэ зиIэ 
зэхьэзэхуэ зыбжанэм. Уты-
кушхуэм ихьа егъэ джакIуэхэм 
яхузэфIэ кIащ зыпэрыт Iэна-
тIэм гурэ псэкIэ етауэ зэры-
лажьэр  къагъэлъэгъуэн, ме-
тодикэ и лъэныкъуэкIэ еплъы-
кIэ гъэ щIэгъуэнхэр зэраIэр, 
сабийхэр анэбзэм дегъэ-
хьэхыным егугъуу Iуэхум зэ-
рытелажьэр наIуэ къащIын. 
Псоми дощIэ: зэпеуэхэмрэ зэ-
хьэзэхуэхэмрэ зы махуэщ 
зэрекIуэкIыр. Ауэ абы хыхьэ-
ну егъэджакIуэм мазэ бжы-
гъэ кIэ зегъэхьэзыр, гупсысэ 
Iэджэ шыбзэм щIегъэкI, Iуэху 
бгъэдыхьэкIэ куэд зэпелъыт. 
ЩIэщыгъуэ къэ зылъыхъуэм и 
гукъэкIхэр зэрылажьэ щIыкIэр 
игъэу нэхужын щхьэкIэ, зыхэт 
сабийхэм я деж къыщрегъа-
жьэ. Абдеж щекIуэкI лэжьы-
гъэр зэтесмэ, утыкум щалъа-
гъуэ нури абы хуэфащэ зэ-
фIэкIщ. Дэ ди егъэджа кIуэ-
хэм абы и лъэныкъуэкIэ сыт 
щыгъуи дыкъагъэпэжри, фIы-
щIэ яхуэфащэщ. Ап хуэ дэу, 
Налшык къалэм дэт ку рыт 
еджапIэхэм илъэс къэс Iуэху 
куэд щыдогъэкIуэкI, анэ дэлъ-
хубзэмкIэ егъэджакIуэхэм я 
дерсхэр зэраухуэр къэп щы-
тэным щегъэ жьауэ, лъэпкъ 
махуэгъэпсым плъыжьу къы-
щыхэгъэщахэм ятеухуа зэIу-
щIэхэм щы щIэкIыжу. Къыхэ-

Урысей Федерацэм и 
щIыналъэхэм ящыщу 
псэупIэ-коммунальнэ 
Iуэхутхьэбзэхэм (ЖКХ) 
щхьэкIэ ахъшэ нэхъ ма-
щIэ дыдэ зытхэмкIэ Къэ-
бэрдей-Ба лъкъэрым 
къэралым етIуанэ увы-
пIэр щиIыгъщ.

РЕСПУБЛИКЭМ и цIы ху хэм 
ЖКХ-м и Iэхутхьэбзэхэм 
щхьэкIэ ятыр куэдкIэ нэхъ 
мащIэщ, адрей щIына-
лъэхэм елъытауэ: зы уна-
гъуэм и бюджетым и про-
центи 10-м нэхъыбэ хъур-
къым, щыжаIащ КъБР-м 
Тарифхэмрэ псэупIэ кIэ-
лъыплъыныгъэхэмкIэ и 
къэрал комитетым. 

Къэбэрдей-Балъкъэрым 
нэмыщI, ЖКХ-м и Iуэхут-
хьэбзэхэм щхьэкIэ ахъшэ 
нэхъ мащIэ зыт щIына-
лъэхэм яхохьэ Ингушыр, 
Дагъыстэныр, Къалмы-
къыр. Къэдгъэлъэгъуэн-
щи, къэралым и адрей 
щIы налъэхэм я нэхъыбэм 
я унагъуэхэм я бюджетым 
и процент 13-м нэблагъэ 
псэуп Iэ -коммуна льнэ 
Iуэхутхьэбзэхэм трагъэ-
кIуадэ. 

ТОМЭКЪУЭ Iэдэм. 

2025 гъэм и щIышылэм – 
бадзэуэгъуэм къриубыдэу 
«Къэбэрдей-Балъкъэрым и 
хьэрычэт мащIэмрэ ку-
рытымрэ я IэнатIэхэм кре-
дит цIыкIухэмкIэ защIэгъэ-
къуэнымкIэ фонд» зи 
лэжьыгъэр фейдэ къегъэ-
щIыным пымыщIа IуэхущIа-
пIэм республикэм хьэрычэт 
щIэн и IэнатIэм кредит 
цIыкIуу 58-рэ иритащ е псо-
ри зэхэту сом мелуан 18,25-
рэ. 

А АХЪШЭР зратахэм я 
лэжьыгъэ IэнатIэхэр ира-

Махуэ къэс зэхэтх хъыбархэм ятетщIыхь-
мэ, Марсыр ящыщщ хьэршыр джыныр 
нэрыгъ зыхуэхъуа къэхутакIуэхэр цIыхухэр 
щрагъэтIысэхынымкIэ нэхъ зыщIэхъуэпс 
уафэщIхэм. 

ЩIЭНЫГЪЭЛIХЭМ къызэрабжамкIэ, ди 
Дыгъэм къедза планетэхэм ящыщ Марсыр 
къызэрыунэхурэ илъэс меларди 4,6-рэ дэ-
кIащ. НэгъуэщIу жытIэмэ, ар къыщыхъуар 
ди Дыгъэм къыдэгъуэгурыкIуэ планетэхэр 
дэтхэнэрами «зэхигъэкIыу», и къэухьыр 
«щызэригъэпцIарщ». 

Дызытес ЩIы Хъурейм гъащIэм и хуэмэб-
жьымэ гуэрхэм илъэс меларди 3,8-рэ ипэкIэ, 
я нэхъ мащIэр арами, «къыщыпэщэщэн» 
щыщIадзагъащIэм, Марсыр дэ ди планетэм 
къызэрыщхьэщыкI щIагъуэ щыIэтэкъым. Ас-
трономхэм зэрытрагъэчыныхьымкIэ, а лъэ-
хъэнэ жыжьэм псыр а уафэщIми ткIуаткIуэ 
щытыкIэм щитт, и къуэбэкъухэми щешкIу-
рэхрэ хышхуи хыжьеи щыуфафэжу. Къинэ-
мыщIауэ, Марсым щызепщэ жьыри, иджы 
зэрыщытым хуэмыдэу, куэдкIэ щынэхъ 
Iувт… 

КъедгъэзэкIыжынщи, дызэрыт зэманым 
Марсым и хьэуар пIащIэ дыдэщ, зэрызэхэтым 
и гугъу тщIымэ, и процент 95-р угле-чэзэпщ 
(углекислый газ), зэрыщыту къатщтэмэ, ар 
а планетэм плъыжьыфэ къытезыгъауэ саба-
лъэ зэфэзэщщ, Менделеевым и таблицэм 
хыхьэ нэгъуэщI пкъыгъуэхэри щыхэбгъуатэ 
пэтми. 

АтIэми, Марсым и хьэуар ЩIы Хъурейм 
ейм фIыуэ къызэрыщхьэщыкIым къыхэкIыу, 
урибэуэнкIэ Iэмал зимыIэщ. Къэдгъэлъа-
гъуэмэ, и Iувагъыр зэрыщынэхъ пIащIэм 
къы дэкIуэу, лъышэу (кислород) къыхэбгъуэ-
тэнури процент 90-кIэ щынэхъ мащIэщ. Къэ-
лъытапхъэщ, Марсыр - геологие и лъэныкъуэ-
кIи щхьэщыт хьэуар зыхуэдэмкIи Ды гъэм 
екIэрэхъуэкI адрей уафэщIхэм ауэ жыжьэу 
зэрыхуэмыдэри. 

Къыхэгъэщыпхъэщ, иджырей щIэныгъэлI-
хэм планетэ «плъыжьым» къыщекIуэкIым 
ехьэлIауэ куэдым щыгъуазэ зэрызыхуащIы-
фар, абы и гущIыIум, гъэ блэкIахэм къри-
убыдэу, щрагъэтIысэха роботхэм я фIыгъэ-
кIэ. АрщхьэкIэ, зэрыгурыIуэгъуэщи, шыпсэус 
фантастхэми зэрагугъэу, ар мащIэIуэщ а 
уафэщIым цIыхухэр (астронавтхэр) уте-
гушхуэу щибгъэтIысыкIын папщIэ. 

 ИлъэсиплI ипэкIэ 

Дигу къэдгъэкIыжынщи, НАСА-м и IэщIа-
гъэлIхэм къагупсысу Iэзэ дыдэу зэхагъэувэ-
жа Iэмэпсымэ телъыджэу Къэмыланджэ 
(Perseverance) зыфIащар Марсым 2021 
гъэм мазаем и 18-м щригъэувэхащ. Абы ки-
лограмм 1043-рэ и хьэлъагъщ. ЩрагъэтIысэ-
хар а планетэм и щхьэфэу абы къытещ кра-
терхэм яз Джезерощ. 

Астрофизикхэм къызэралъытэмкIэ, 
Perseverance марсрыкIуэм и пщэ далъхьа 
къалэнхэр мыхьэнэ ин дыдэ зиIэщ. Мы ро-
верым быдэу пкърагъэпщкIухьащ зи гугъу 
тщIа пхъуантэ цIыкIуу дыщэм къыхэщIыкIар 
– Марсым и хьэуа пIащIэм хэт углекислэ 
пкъыгъуэр дызэрыбауэ лъышэм тыншу 
хуэзыгъэкIуэф Iэмэпсымэ Iэрыхуэр. 

Мыдрейуи къыхэдгъэщынщи, телескоп 
нэхъ лъэрызехьэ дыдэхэкIэ Марсым къыща-
лъэгъуа, щрагъэтIысэха роботхэмкIи гу 
зылъата мафIэбгхэр (вулканхэр) я нэхъ 
 лъагэ дыдэщ, ди Дыгъэм и къэухьыр зэп-
ры зыгъэз уафэщI псоми, астероидхэри яхэ-
ту, къыщахутам нэхърэ. Марсым и щхьэфэр, 
ЩIым ейм елъытауэ, кумбрэ мащэ куухэм-
кIэ бащэу пхыгъэмбащ, абы и щхьэусы гъуэу 
щIэныгъэлIхэм къалъытари, и хьэуар куэд-
кIэ зэрыщынэхъ пIащIэм къыхэкIыу, метео-
ритхэм гуащIэу къызэраудыныхьырщ. 

Марсым - цIыхухэр

NASA-м дяпэкIэ къызэригъэпэщыну 
зыщIэхъуэпс щIэныгъэрылажьэ зекIуэ гъуэ-
гуанэу Марсым хуиутIыпщыну зызыхуи-
гъэхьэзырым цIыхухэр хигъэхьэну и му-
радщ. АрщхьэкIэ, зи гугъу тщIы а плъапIэ 

«Адыгэ псалъэ» газетым и лэжьакIуэхэр редакцэм и секретарь-Iуэхузехьэ Ажахъуэ 
(Щоджэн) Ланэ Жыраслъэн и пхъум хуогузавэ и тхьэмадэ Ажахъуэ Толэ Хьэчим и 
 къуэр дунейм зэрехыжам къыхэкIыу. Ахърэт нэху Алыхьым кърит.

скойм и ректор Бетин Ан-
дрей. - Онлайн Iыхьэм зэ-
ригъэуIуащ къэрали 147-м я 
атлетхэр. Ставрополь деж 
щекIуэкIа иужьрей зэхыхьэм 
къэрал 58-м я лIыкIуэхэр 
къэкIуащ. Абы къигъэлъа-
гъуэу къысщохъу псалъэр 
дгъэмащIэу, Iуэхур нэ-
хъыбэу зэредгъэкIуэкIыр. 
Мыбы наIуэ къещI щIалэ-
гъуэм, зэкъуэтыныгъэмрэ 
спортымрэ я къэкIуэну да-
хэр зэ раубзыхур, зэгъусэу 
ды зэрызэдэлажьэм ехъулIэ-
ныгъэхэр къызэрыпэкIуэр. 
Ап хуэдэ жэрдэмхэр щхьэ-
пэщ, ныбжьыщIэхэм я къа-
ру къигъэхъуапIэщ, лъага-
пIэ щIэхэм хуэзыгъэпаб-
гъэщ. ИпэжыпIэкIэ Урысейр 
IэмалыфIхэм я щIыналъэщ. 

Мы гъэм «Кардо» VIII ду-
нейпсо зэхьэзэхуэм цIыху 
мин 50-м щIигъум хэтыну 
зрагъэтхат. Зэпеуэм и Iыхьэ 
12-м - хип-хоп, брейкинг, 
пар кур, фриран, воркаут, 
кикскутеринг, трикинг, 
граффити, скейтбординг, 
ВМХ, диджеинг – щытекIуа-
хэм я цIэ къраIуащ, абыхэм 
трагуэшащ сом мелуанибл 
хъу ахъшэ саугъэт. 

Мы гъэм зэпеуэм и къэп-
щы такIуэ гупым хэтащ 
Франджым, Китайм, Герма-
нием. Латвием, Словакием, 
Португалием, Азербайджа-
ным, Японием, нэгъуэщI 
къэралхэми щыщхэр.

Зэпеуэр зэрызэхуащIыжа 
пшыхьыр къызыхуэтыншэу, 
дахэу къызэрагъэпэщат, 

«вагъуэхэр» алэрыбгъу 
плъы жьым зэрырикIуэ 
щIыкIэм тету. Iуэхум еплъы-
ну зрагъэхьэлIат цIыху мин 
20-м щIигъум. Зэхыхьэр зы-
гъэдэха къэфакIуэхэмрэ ат-
летхэмрэ 250-м щIигъуу 
щытащ, утыкум и гъунэгъуу 
ягъэува бассейнхэм «син-
хрон» спортсменкэхэм я Iэ-
загъэм цIыхухэр щыха-
гъэплъащ. 

Къыхэгъэщыпхъэщ пашэ 
хъуахэр зэрагъэлъэпIам и 
мызакъуэу, адэкIи я IэщIа-
гъэм зэрыхагъэхъуэну Iэ-
мал зэрыратыр: псалъэм 
пап щIэ, IуэхущIапIэ цIэ-
рыIуэхэм зэгурыIуэныгъэ 
иращIылIэну хуитщ.

«Кардо» VIII дунейпсо зэ-
хьэзэхуэм хыхьэу екIуэкIащ 
«Росмолодежь. Саугъэтхэр» 
зэпеуэр. Абы хэтахэм Iэмал 
яIащ я лэжьыгъэмкIэ сом 
мелуан 1.5-м нэс къахьыну. 
Урысейм и щIыналъэ зэ хуэ-
мыдэхэм щыщ цIыху 23-м 
я Iуэхухэр абы къыщагъэ-
лъэгъуащ. 

Зи гугъу фхуэтщIа Сэ-
ралъп  Ликэ ещанэ увыпIэр 
къыщихьащ «Фэшн» зэхьэ-
зэхуэм. Абы ахъшэ саугъэт-
рэ къызэгъэпэщакIуэхэм я 
тыгъэхэмрэ къратащ, «Кар-
до» зыфIаща медалыр къы-
хуагъэфэщащ. Нэхъ ипэкIи 
хъыджэбзым ехъулIэны-
гъэфIхэр иIащ. Псалъэм 
папщIэ, 2022 гъэм япэ увы-
пIэр къыщихьауэ щытащ 

творчествэмкIэ ArtMasters 
цIыхубэ зэхьэзэхуэм «Фа-
щэхэмкIэ IэпщIэлъапщIэ» и 
Iыхьэм. Абы щыгъуэм Ликэ 
къыхуагъэфэщащ текIуэны-
гъэр къызэрихьам щыхьэт 
техъуэ щIыхь тхылъ, Chayka 
New Wave 999 зэрыдэ ма-
шинкэм и сертификат, «Ге-
ликон-оперэ» музыкэ теат-
рым стажировкэ зэрыра-
гъэблагъэ тхылъыр, сом 
мин 500 ахъшэ саугъэтыр. 

«Анэм и щапхъэр пхъум 
и бзыпхъэщ» жыхуаIэращи, 
Ликэ зыдэплъеяр, дауи, мо-
дельер цIэрыIуэ Сэралъп 
Мадинэщ. «Си шыпхъумрэ 
сэрэ дызэрысабийрэ зэ пы-
мычу дыкIэлъыплъащ мамэ 
и лэжьыгъэм. Абы ищIэр 
псо ри тфIэхьэлэмэтт. Уеблэ-
мэ дыщIэупщIэрт фащэм 
езым и тхыдэми абы и зэ-
хэлъыкIэр къызэригуп сыс-
ми. Шэч хэмылъуи, пасэу 
къыдгурыIуат IэщIагъэ тхуэ-
хъуну дызыщIэхъуэпсыр. 
Къысхуэгъэсыртэкъым си 
мурадым сыщылъэIэсыну 
пIалъэр. Школыр экстерну 
къэзуха нэужь, занщIэу сы-
щIэтIысхьащ Москва Биз-
несымрэ дизайнымкIэ и 
инс титутым. IэпщIэлъап-
щIагъэр щагъэлъапIэ, и 
мы хьэнэр щаIэт еджапIэм 
гъэ щIэ гъуэн куэди къыщыс-
щIащ», - жеIэ хъыджэб- 
зым. 

БАГЪЭТЫР Луизэ.

гъэфIэкIуащ е абы зрагъэуб-
гъуащ, обрудованэхэмрэ Iэ-
мэпсымэхэмрэ, жы гы щIэхэр, 
жылапхъэхэр, щIыгъэпшэр-
хэр, мэкъумэш къэкIыгъэхэм 
папщIэ хущхъуэхэр, Iусып-
хъэхэр, нэгъуэщIхэри къа-
щэхуащ.

Къыхэдгъэщынщи, Фон-
дым лэжьэн зэрыщIидзэрэ 
Къэбэрдей-Балъкъэрым и 
хьэрычэтыщIэхэм худэчых 
зыхэт кредит цIыкIухэм хуэ-
дэу яритащ псори зэхэту сом 
мелуан 758-рэ. 

Лэжьыгъэхэр ирагъэкIуэкI 
«Зэхьэзэхуэр зи лъабжьэ эко-
номикэ лъэщ» лъэпкъ 
пэхуэщIэм ипкъ иткIэ.

 
ХЬЭЩЫКЪУЕЙ Олег.

зэранкIэ гъавэу гектар мин 
66-рэ, сэхурану гектар мин 
218-рэ зэрафIэкIуэдар. Ап-
хуэдэу щытми, мы зэманым 
ирихьэлIэу гъавэу тонн ме-
луан 1,3-рэ кърахьэлIэжащ.

Илъэсым тIэу 
хэхъуэнущ

УФ-м и Къэрал Думэм и 
депутат Говырин Алексей 
ТАСС-м и журналистым зэ-
рыжриIамкIэ, 2026 гъэм 
стра ховой пенсэхэм тIэу хэ-
хъуэнущ – мазаемрэ мэлы-
жьыхьымрэ. Къищы нэ-
мыщIауэ, я пенсэр нэхъыбэ 
хъунущ ныкъуэдыкъуэхэм, 
илъэс 80-м щIигъуахэм, 
апхуэдэуи псэуныгъэкIэ зы-
щыгугъыр зыфIэкIуэдахэм 
къаIэрыхьэ ахъшэми хэхъуэ-
нущ. 

Хабзэ хъуауэ, социальнэ 
пенсэхэр мэлыжьыхьым и 
1-м, мылажьэхэм я страхо-
войр илъэсым и пэм ири-
хьэлIэу хагъахъуэ. 2026 гъэм 
щегъэжьауэ иужьрейхэм я 
пенсэр Iы хьитIу зэщхьэщыха-
уэ хагъэхъуэнущ: япэр - ма-
заем и 1-м, инфляцэ 
екIуэкIым тещIыхьауэ, етIуа-
нэр – мэлыжьыхьым 1-м, 
Уры сейм и Социальнэ фон-
дым къигъэлъагъуэхэм тету. 

Депутатым ягу къигъэкIы-
жащ лажьэ пенсионерхэм я 
страховой пенсэр индексацэ 
ящIын 2025 гъэм щIышылэм 
и 1-м щегъэжьауэ зэрыщIа-
дзэжар, нэхъапэкIэ щыIа хэ-
хъуэ ныгъэхэри къыхалъытэ-
жу. 

УФ-м и Правительствэм и 
нэIэм щIэт, ФинансхэмкIэ 
университетым жылагъуэ фи-
нансхэмкIэ и кафедрэм и до-
цент Балынин Игорь нэхъа-
пэкIэ жиIауэ щытащ къуа жэ-
хэм щылажьэ пенсионерхэм 
хабзэ щхьэхуэхэр ягъэза-
щIэмэ, нэхъ пасэу пенсэм 
кIуэ ну хуитыныгъэ зэраIэр. 
Абы папщIэ нэхъ мащIэ дыдэу 
пенсэ балл бжыгъэу 30-рэ 
лэжьыгъэм зэрыпэрыта 
 пIалъэ щхьэхуэрэ яIэн            
хуейщ. 

ШыщхьэуIум и 28, 
махуэку

ХъуэпсапIэм и дунейпсо 
махуэщ

1924 гъэм Налшык къыщы-
зэрагъэпэщащ Физкультурэм-
кIэ областной совет.

1914 гъэм къалъхуащ Совет 
Союзым и ЛIыхъужь Къан-
къуэщ Ахьмэдхъан.

1933 гъэм къалъхуащ физи-
ко-математикэ щIэныгъэхэм-
кIэ доктор, КъБКъУ-м и про-
фессор Щокъуий Владимир.

1954 гъэм къалъхуащ 
тхакIуэ, КъБР-м щIыхь зиIэ и 
журналист Мыз Ахьмэд.

1954 гъэм къалъхуащ 
 КъБР-м физкультурэмрэ 
спор тымкIэ щIыхь зиIэ и лэ-
жьакIуэ  ГъуэплъащIэ ТIэхьир.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уфауэ щыщытынущ. Хуабэр 
махуэм градус 23 - 25-рэ, жэ-
щым градус 17 - 18 щыхъу-
нущ.

ШыщхьэуIум и 29,
мэрем

Ядернэ Iэщэхэр гъэунэ-
хуныр мыдэным и дунейпсо 
махуэщ

Урысейм и МВД-м и къэрал 
кIуэцI дзэхэм я гуп хэхахэм 
я махуэщ

1972 гъэм Германием и 
Мюнхен къалэм щекIуэкIа XX 
гъэмахуэ Олимп джэгухэм 
лъакъуэрыгъажэ спорт лIэу-
жьыгъуэмкIэ дыщэ медаль 
къы щихьащ адыгэ щIалэ Шы-
хъуэ Борис.

1928 гъэм къалъхуащ фило-
логие щIэныгъэхэмкIэ доктор, 
ЩIДАА-м и академик,  КъБР-м 
щIэныгъэхэмкIэ щIыхь зиIэ и 
лэжьакIуэ Къумахуэ Мухьэ-
дин.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
26 - 27-рэ, жэщым градус 17 
- 18 щыхъунущ.

гъэщын  хуейщ анэдэлъхуб-
зэмкIэ егъэджакIуэхэр Iэ на-
т I э  м  з  э  р ы п э р ы т ы м 
къ ыщы мыувы Iэу, гъэсэныгъэ 
лэ  жьыгъэми хэпщIауэ зэ ры-
щытыр. Ирагъэджын хуейм 
щыфIэкIыжауэ, тхыдэми, 
щэнхабзэми, гъуазджэми, 
лъэпкъ пшыналъэхэми хоIэбэ, 
абыхэм я фIыпIэр щIэблэм 
бгъэдалъ хьэ. Зы зэIущIэ сы-
къыхэ кIы жыркъым егъэ-
джакIуэхэм я зэфIэкIыр сы-
мыгъэщIагъуэу, слъэгъуар 
зэзгъэпщэн зэ рыщыIэр къэп-
лъытэмэ. Ап хуэдэу щыт пэт-
ми, дэ дызыхущIэкъун хуей 
Iуэ хугъуэ куэд щыIэщ. Ди лэ-
жьыгъэр едгъэфIэкIунуми, 
пэрыуэгъу, лъэпощхьэпо 
къытхуэхъу щхьэусыгъуэ Iэ-
джэ щыIэщ. Ар теухуащ сы-
хьэт бжыгъэми, зэредгъаджэ 
методикэ Iэмалхэми, ди са-
бийхэм яIурылъ бзэм и 
щытыкIэми. Iэджэ тIасхъапIи 
ди Iэщ. Ауэ а псом ди лъэр 
щIа гъэхункIэ Iэмал иIэкъым. 
ХэкIыпIэ къэт лъыхъуэн хуейщ , 
ар щыслъагъури адэ-анэхэм, 
сабий гъэсапIэхэм, курыт 
еджапIэхэм я зэхуаку дэлъып-
хъэ зэпыщIэныгъэхэрщ, зэдэ-
лэ жьэ кIэрщ, – жиIащ ЛIыIэ-
щыным.

Апхуэдэу абы къыхигъэщащ 
зи гугъу ищIа зэпы щIэны гъэ-
хэр лъэныкъуэ куэд къызэщIа-
убыдэу щIыным гъэ еджэгъуэ-
щIэр зэрыщыту зэрытриухуэ-
нур.

- Дызэрыт щытыкIэм уеп л ъ -
мэ, адэ-анэхэр къыткъуэмыт-
мэ , лъэпкъыбзэхэр хъумэ-
ным кIэ абыхэм я къалэныр 
зэрыиныр ягурыдмыгъа Iуэмэ, 
жыжьэ дыкIуэфынукъым. 
Абы къыхэкIыу, сыт хуэ дэ 
жэр дэм тщIыуэ еджэ ныгъэр 
дгъэдэхэну иужь димыхьэми, 
адэ-анэхэр Iэмал зэриIэкIэ 
къетшэлIэн, уеблэмэ зэдэд-
гъэлэжьэн хуеи нущ. А Iуэху-
гъуэм бгъэ ды хьэкIэ зэмы лIэу-
жьыгъуэ куэд иIэщ, щIы кIэ 
нэхъыбэжи къы хуэб гъуэ ты-
фынущ, ауэ а зэ пы  щIэныгъэр 
дымыгъэпсу хъунукъым. Ди 
зэIущIэм къы щыпсэлъэну 
егъэджа кIуэхэм абы хуэгъэза-
уэ яIэ гупсысэ гуэрхэр къыха-
лъхьэнущи, сыщогугъ псалъэ-
макъ купщIафIэ дэтхэнэми 
еф щIэкIыну, фи щхьэкIэ 
къыфхуэщхьэпэн къыхэфхыу 
фи лэжьыгъэм хэвухуэнэну. 
Абыхэм фи нэIэ ятевгъэт, 
ахэр фи лэжьыгъэм курых 
хуэфщI, – къыхуриджащ ЛIы-
Iэщын Людмилэ егъэджа-
кIуэхэр.

Зэхуэсым къыщаIэтыну 
Iуэхугъуэхэр яубзыхуа нэужь, 
етIуанэ Iыхьэм егъэджакIуэхэр 
щылэжьащ адыгэбзэмрэ ба лъ-
къэрыбзэмкIэ къудамэхэм. 
Нэхъыщхьэу псалъэмакъыр 
зытеухуауэ щытар анэдэлъхуб-
зэр хъума, адэ-анэхэр Iуэхум 
хэша, лэжьыгъэр къэIэта  хъун 
папщIэ бгъэдыхьэк Iэ щIэ-
хэмрэ щIэныпхъэхэмрэ къы-
зэрыгъэсэбэпын хуейрат. 
Апхуэдэу адыгэбзэмрэ лите-
ратурэмкIэ методикэ зэ-

гухьэныгъэхэм къапэщылъ 
Iуэхухэр зэпкърихыу къэп с э-
лъащ Налшык къалэм дэт 
курыт еджапIэ №6-м щы-
лажьэ Бозий ФатIимэ. Сабий 
гъэсапIэхэм театрым щиубыд 
увыпIэмрэ ар лэжьыгъэм 
зэрыхэплъхьэну Iэмалхэмрэ я 
гугъу ищIащ щыхьэрым дэт 
сабий гъэсапIэ №31-м и лэ-
жьакIуэ Шал Людмилэ. Уна-
гъуэмрэ еджапIэмрэ зэры-
зэлъэIэсын, еджэныгъэм 
къы щыIэта Iуэхугъуэхэр нэсу 
гъэзэщIа хъун папщIэ, дерс-
щIыб лэжьыгъэм и гупэр абы-
кIэ гъэзэн зэрыхуейр зэпкъ-
рихащ Налшык къалэм дэт, 
Къудащ Елбэздыкъуэ и цIэр 
зезыхьэ гимназие №14-м и 
лэжьакIуэ Табыщ Динарэ. 
«Яндекс. Зэ дзэкIакIуэ» пэхуэ-
щIэм къалэм и егъэджа кIуэ-
хэр зэрыхэтам, ар адыгэбзэр 
зэ зыгъащIэхэм къазэ ры-
хуэщхьэпэнум триухуащ ли-
цей №2-м адыгэбзэр щезы-
гъэдж Бэрбэч Ларисэ и 
къэпсэлъэныгъэр.

ЗэIущIэм хэтащ КъБР-м 
ЕгъэджакIуэхэм я IэщIагъэм-
рэ щIэныгъэмрэ щыхагъа хъуэ 
и центрым адыгэбзэмрэ ли-
тературэмкIэ и лъэщапIэм и 
унафэщI Щоджэн Iэминат. Iэ-
натIэм къыщекIуэкI зэхъуэ-
кIыныгъэхэм, щIэуэ дунейм 
къытехьа тхылъхэр еджэны-
гъэм зэрыхэплъхьэнум, мето-
дикэ и лъэныкъуэкIэ абыхэм 
яIэ щхьэхуэныгъэхэр зэры-
зэблэбгъэкIынум, егъэджа-
кIуэхэм я щIэныгъэм хэзыгъа-
хъуэ курсхэр зэрызэхашэм, 
нэгъуэщI куэдми тепсэ лъы-
хьащ Iэминат. Абы егъэджа-
кIуэхэр къыхуриджащ къыха-
лъхьэ жэрдэмхэм нэхъ жану 
хэтыну, я зэфIэкIыр къалъы-
къуэкI лъэпощхьэпохэм зэры-
римыудыр, атIэ зэрипсыхьыр 
IэнатIэм пэрытхэм я фIэщ 
ящIу лэжьыгъэ купщIафIэхэр 
утыку къралъхьэну.

ЗэIущIэм и кIэм ЛIыIэщын 
Людмилэ 2025-2026 гъэ еджэ-
гъуэщIэм зэрылэжьэну пла-
ныр егъэджакIуэхэм я пащхьэ 
кърилъхьащ, щхьэж и еп лъы-
кIэрэ и гупсысэкIэкIэ къыдэ-
гуа шэу ар нэхъыфI икIи нэхъ 
унэтIа зэращIынум ахэр 
къыхуриджащ.

– Сыт щыгъуи хуэдэу, дызы-
техьэну илъэсри Iэджэ Iуэху-
кIэ гъэнщIауэ етхьэкIынущ. 
Iи тIыр зэрымытхьэщIмэ, зэ-
ры  щIэркъым, жаIэ. Дызэдэв-
гъэлажьэ, дызыIут IэнатIэм 
хэлъ щыщIэныгъэхэр гъэ мэ-
щIэнымкIэ дызэдэвгъэIэ-
пыкъу, ди лэжьэкIэр щапхъэу 
дывгъэгъэлъагъуэ. Зыма-
щIэкIи шэч къытесхьэркъым 
а къалэнхэм дазэрыпэлъэщы-
нум, арыххэми къытлъыщIэн 
щымыIэу долажьэ. Иджы 
къыт пэщылъхэр гъэзэщIа 
хъун  папщIэ, дызэрыт гъуна п-
къэхэр зэлъыIудвгъэгъэ кIуэ-
ти, ди  гъуэгур занщIэ зы щIы-
фыну адэ-анэхэм дадэв-
гъэлажьэ, абыхэм яхуэгъэза-
уэ еджэныгъэр дывгъэгъэпс. 
Гъэ еджэгъуэщIэр махуэ 
фхуэхъуну, Iэджэ ехъулIэны-
гъи къыфхуздихьыну сыфхуо-
лъаIуэ, – жиIащ ЛIыIэщын 
Люд милэ, зэхуэсыр зэхуищIы-
жу.

ИпэжыпIэкIэ, анэдэлъхуб-
зэхэр щытыкIэ гугъу итщ. 
Адэ-анэм ятелъ хьэкъым 
нэхъ рэ мынэхъ мащIэу егъэ-
джакIуэхэми пщэрылъ куэд 
яIэщ, бзэр щIэблэм Iуралъ-
хьэн папщIэ. ЩытыкIэ гугъур 
Iэджэ щхьэусыгъуэми нэхъ 
хьэ лъэж ящI, ауэ абы узэ-
рыпэщIэтынур IэщIагъэм 
хууи Iэ лъагъуныгъэмрэ лъэп-
къым и пащхьэ щыпхь жэ-
уапымрэщи, анэдэлъхубзэ-
хэмкIэ егъэджакIуэхэм хуэдэу 
къэмыланджэ бгъуэтынкъым. 
Я лэжьыгъэр тынш къащы-
зыщI, абыкIэ яIэ гуны къуэ-
гъуэхэр ящхьэщызых жэр-
дэмхэр нэхъыбэ щыхъу гъэ 
еджэгъуэщIэ анэдэлъхубзэм-
кIэ егъэджакIуэхэр техьэну ди 
гуапэщ.

ШУРДЫМ Динэ.

дахэр зэгъэхъулIэгъуафIэу зэрыщымытыр 
къазэрыгурыIуэм къыхэкIыу, щIэныгъэлIхэр 
къытеувыIащ а уафэщIым зэгуэр гъащIэ 
щыщыIарэ щыщымыIарэ зэхэгъэкIын зэры-
хуейр япэ зэригъэщыпхъэм. ЕтIуанэ Iуэху-
гъуэу къапщытэн хуейуэ зыхуагъэувыжам и 
гугъу тщIымэ, Марсым ткIуаткIуэ щытыкIэм 
ит и псыр зэрытекIуэдыкIамрэ и хьэуам щы-
щу и нэхъыбэр зэрыфIэкIуэдамрэ къы-
зыхэкIарщ. 

Ауэ щыхъукIи, щIэныгъэлIхэри IэщIа-
гъэлIхэри егупсысыпхъэщ а планетэм 
ягъэкIуэну зыхуамурад астронавтхэр, къа-
щыщI «щIагъуэ» щымыIэу, а щIыпIэ 
жыжьэм зэрыщизэгъыну Iэмалхэми, я нэхъ 
мащIэрауэ, къызэрырагъэлъэтыкIыжа хъуну 
щIыкIэхэми.

Марсым цIыхухэр щрагъэтIысыкIыу ща-
гъэпсэуфынымкIэ хъуэпсапIэм зэIухауэ ас-
трофизикхэм тепсэлъыхьын щыщIадзар 
1950 гъэхэм къыщегъэжьауэщ. Гу зэрылъытэ-
гъуафIэщи, иужьрей илъэсхэм а планетэм 
хьэршырыкIуэ кхъухьлъатэхэр хуэзыутIыпщ 
къэралхэм я бжыгъэми къахэхъуащ. 

2025 гъэр, гу зэрылъатамкIэ, и щIэдза-
пIэщ Марсыр «къэгъэIурыщIэныр» хъуэпса-
пIэ къудей мыхъуу, нэхуапIэ щIынымкIэ 
ялэжьхэми. Уахэр зыдж IуэхущIапIэ нэхъ ин 
дыдэу хамэ къэралхэм щыIэ SpaceX, NASA, 
ESA компаниехэмрэ, мыдрейуэ Урысеймрэ 
Китаймрэ я щIэныгъэлIхэмрэ къыхалъхьэ 
пэхуэщIэхэм (проектхэм) техникэ и лъэны-
къуэкIэ лъабжьэ зэрыхуащIри а Iуэхум и зы 
Iыхьэщ. 

ЖыпIэнур арамэ, къедбжэкIа къэрал псо-
ри яужь ихьащ планетэ «плъыжьыр» 
цIыхухэм гъунэгъу къахуэщIыным ехьэлIауэ 
техникэ и лъэныкъуэкIэ япэ лъэбакъуэу 
къэлъытапхъэ я лэжьыгъэхэм. Къэнэжар 
абыхэм ящыщу Марсым япэ дыдэу цIыхухэр 
щизыгъэтIысыкIыфыныр зэхэгъэкIынырщ.

Маск Илон и
проект телъыджэ

2024 гъэм хьэрычэтыщIэ цIэрыIуэ Маск 
Илон SpaceX компанием и IэщIагъэлIхэм 
пщэрылъ ящищIащ планетэ «плъыжьым» 
щаухуэну къалэм и теплъэмрэ и зэхэтыкIэ 
хъунумрэ нэхъ тегъэхуауэ зэрызэхагъэкIын 
хуейм и мызакъуэу, абы ехьэлIа дизайнымрэ 
макетымрэ зэрызэхагъэувэным яужь зэри-
хьапхъэри. 

IэщIагъэлIхэм ящыщу зы гупым щIадзащ 
лэгъуп зэгъэдзэкIам хуэдэр зи щхьэ, 
цIыхухэр зыщIэсыну унэ цIыкIухэм я те-
плъэмрэ ахэр щаухуэкIэ къагъэсэбэпыпхъэ 
пкъыгъуэхэр зыхуэдэмрэ зэхэгъэкIыным. 
ЕтIуанэ гупым иджыпсту мы гъэм щыщIа-
дзауэ яубзыху Марсым щхьэщыт жьым 
цIыхухэр хэпсэукIыфын папщIэ зыщатIа-
гъапхъэ скафандрхэр зыхуэдэр. Медицинэм 
хуэлажьэ ещанэ гупым зэхагъэкIын хуейуэ 
я къалэнщ хамэ уафэщIым Iэпхъуэнухэм 
щIэблэ къащIэхъуэнымкIэ Iэмалхэр зы-
хуэдэр. 

Зи гугъу тщIа Iуэхугъуэхэр щIэныгъэлI-Iэ-
щIа гъэлIхэм къызэрырахьэжьамкIэ щыхьэтщ 
планетэ «плъыжьым» цIыхухэр щигъэтIы-
сыкIыным, абы иужькIи щыгъэпсэуным хуэ-
гъэзауэ лэжьыпхъэхэм щIэгъэхуэбжьауэ 
яужь зэрихьар. 

Пэжщ, Маск Илон 2016 гъэм жиIэгъат, 
Марсым езым и щхьэр зыгъэпсэужыф 
жылагъуэм зыщебгъэужьын папщIэ, я нэхъ 
мащIэрауэ, илъэс 40-м къыщегъэжьауэ 
илъэси 100-м нэблагъэ ихьынкIэ зэрыхъу-
нур. АрщхьэкIэ, 2024 гъэм и мэлыжьыхьым 
а лIы ерыщым зэуэзэпсэу «игъэмэщIащ» нэ-
хъапэIуэкIэ зи гугъу ищIауэ щыта а пIалъэр: 
Space X компанием и IэщIагъэлIхэм абы 
яхуиIуэхуащ илъэс 20 нэхъ дэмыкIыу пла-
нетэ «плъыжьыр» цIыху мелуаным нэбла-
гъэм я хэщIапIэу щытын зэрыхуейр. Къызы-
хихыр, езым и псалъэхэмкIэ къэдгъэлъэ-
гъуэнщи, «УафэщI зыбжанэм щыпсэу-
фыныр икIэщIыпIэкIэ къызэгъэпэщын 
хуейщ, цIыхухэм иджыпстурей ди зэфIэкIыр 
здынэсар тIэщIэмыкI щIыкIэ!».  

КЪУМАХУЭ Аслъэн.

Нэхъ мащIэ 
зытхэм яхохьэ

ЩIэныгъэ

ЦIыху мин 26-м 
зыщагъэпсэху

ЕпцIыжакIуэхэм я 
гъащIэр зэраухыр 

Аляскэм и къекIуэкIыкIар

«Махуэкум» и къыдэкIыгъуэр 
зыгъэхьэзырар  ШАЛ  Мухьэмэдщ.

Къыхахыфатэкъым… 
ПщылIыр пасэу Урысейм 

щыIукI пэтащ. Абы Iэма-
лыфI къыхукъуэкIат зыу-
жьы ныгъэ тэмэмым и 
гъуэ гум теувэну, ауэ апхуэ-
дэхэм деж къызэрыхъу ха-
бзэщи, псори напIэзыпIэм, 
нэгъуэщIу жыпIэмэ, зыпэ-
мыплъам икъутэжащ.

НАIУЭУ зэрыщытщи, Петр 
Езанэр лIа иужь Урысейм и 
пащтыхь хъуащ абы и щхьэ-
гъусэ Екатеринэ Езанэр. 
ЖьыщIакIуэу къэгъуэгу ры-
кIуа а бзылъхугъэр зэ-
рымыщIэкIэ тахътэм къиху-
тати, къэрал зехьэкIэм щы-
гъуазэтэкъым. Абы ар икIи 
фIэфIтэкъым. А къалэныр 
абы и пщэ далъхьат джыназ 
Меншиков Александр зи па-
шэ лIакъуэлIэш гупым, езым 
абыхэм ящI унафэхэм Iэ 
щIидз къудейуэ арат. 1727 
гъэм Екатеринэ щылIэм гу-
пыр регент хуэхъуащ па-
щтыхь тажыр сабийуэ зыщ-
хьэратIэгъа Петр ЕтIуанэм. 
АрщхьэкIэ ари мыгувэу 
фэрэкI узым ихьащ. Мис аб-
деж гупым я пащхьэм къи-
уващ жэуап зритын хуей уп-
щIэ гугъу: хэт пащтыхь хъу-
нур? Ар зылъысын хуей цIы-
хухъухэр абдеж щиухати, 
гу пыр иджы яхэдэн хуейт 
цIыхубзхэм.

Зи гугъу тщIы гупым хэт-
хэр, дауи, зэщхьэщыкIырт я 
Iуэху еплъыкIэхэмкIэ, ауэ 
мыбдеж псори щызэгуры-
Iуащ: тахътэм итIысхьэн 
 хуейр пащтыхь Алексей и 
 къуэ Иван ипхъу Аннэщ. Абы 
щIытраухуам лъабжьэ иIэт: 
а цIыхубзыр къащыхъурт нэ-
мысыфIэу, мылъкум щимы-
гъэкIауэ, унафэхэр къыщи-
щтэкIэ, чэнджэщхэм едэIуэ-

БЛЭКIАМ къызэрыпхуемы-
гъэзэжынур, гурыIуэгъуэми, 
гъэщIэгъуэнт Аляскэр ди 
къэралым ейуэ къызыщыб-
гъэхъуну. ИтIанэ дунейм нэ-
гъуэщI теплъэ иIэнут. Ап хуэ-
дэу егупсысхэр мащIэкъым, 
арщхьэкIэ а Iуэху еплъыкIэм 
зы щыуагъэшхуэ хэлъщ: а зэ-
маным щыIа щытыкIэр къи-
лъытэркъым.

Япэрауэ, Аляскэр жыжьэт, 
ар пIыгъыну егъэлеяуэ гу гъу т, 
мылъкушхуэ текIуадэу. ЕтIуа-
нэрауэ, а зэманым зыри щы-
гъуазэтэкъым абы и щIына-
лъэм дыщэ щIэлъу, хэб-
гъэзыхьмэ, иужькIэ къахута 
щIыдагъэми зыри хуейтэ-
къым. Ещанэрауэ, урысхэр 
Аляскэм фIыуэ къыщалъа-
гъуртэкъым, ахэр абы хамэу 
къыщалъытэрт англосакс-
хэм. Кърым зауэм иужькIэ 
Урысейр хуейтэкъым абыхэм 
япэщIэувэну. ЕплIанэрауэ, 
Уры сейм и экономикэр етIы-
сэхат, абы и дежкIэ мыхьэнэ 
ин иIэт дэтхэнэ ахъшэми. А 
псом ятепщIыхьмэ, Аляскэр 
зэращар щхьэпсыншагъэу 
къэплъытэ хъунукъым.

Иджы я гугъу тщIынщ къы-
зыхуагъэнэжыфынуи зэ ры-
щытам. ЩIыналъэр е абы 
щыщ Iыхьэр бэджэнду ят 
 хъунут, зэгуэр Панамэ кIэнауэр 
зэратам хуэдэу. Илъэс бжы-
гъэ дэкIри, зэрыщытам хуэ-
кIуэ жащ. Аляскэм щылажьэ 
Урысей-американ компани-
ем инвестицэхэр къыхрагъа-
лъхьэнуи къезэгъырт. Ауэ 

…КЕЛЬН икIыу Берлин кIуэ мафIэгур 
 гъуэгу зэрытехьэу, полицэм и департамен-
тым и унафэщIу щыта Лопухин Алексей 
зэрыс купем щIыхьащ зыпэмыплъа хьэщIэр 
- Бурцев Владимир. А тIур зэрыцIыхурт. 
«Былое» тхыдэ журналым и редактору 
щыту Бурцевым Лопухиным зыхуигъэзат и 
гукъэкIыжхэр къытрыригъэдзэну, арщ-
хьэкIэ иужьрейм идатэкъым: хуейтэкъым 
бзэгу къыхуэзыхьу щытахэр хэIущIыIу ищIы-
ну. Иджыри Бурцевым апхуэдэ Iуэхут къри-
хуэкIыр. Зыгуэрхэм тепсэлъыхьа иужь 
аращ зыхуэкIуэжари.

- Хуит сыкъэфщI, Алексей Александро-
вич, - зыхуигъэзащ абы полицейуэ щытам. 
- Сэ а бзэгузехьэ епцIыжакIуэм теухуауэ 
сщIэ псори пхуэсIуэтэну - революционер-
хэм я дежи охранкэм и дежи щызэфIигъэ-
кIахэм. Абы къалэн тIуащIэ зэрырихьэкIам 
и щапхъэхэр къыпхуэсхьынщ. Сэ ар сэтей 
къэсщIыным зэманышхуэ тезгъэкIуэдащ, 
ауэ и ныбжьэгъу хэм я фIэщ сыхъуркъым, 
пцIы теслъхьэу жаIэ.

- СынодаIуэ, Владимир Львович, - гукъы-
дэжышхуэ имыIэу пэджэжащ абы 
бысымыр.

Бурцевым къыщIидзащ. Абы Азеф и цIэр 
къриIуакъым, арщхьэкIэ Лопухиным къы-
гуры Iуащ хэт и гугъу ищIми. КIуэ пэтми те-
лъыджэ щыхъурт Бурцевыр куэдым 
зэрыщыгъуазэр. Нэхъ телъыджэжырати, 
абы езым а псоми зыри хищIыкIыртэкъым.

Лопухин щIалэжтэкъым. Абы куэд илъэ-
гъуат , Бурцевым къыхуиIуэтэжахэми, и 
блэкIар и нэгу къыщIагъэхьэжырт. Адыгэпщ 
цIэрыIуэ Редадэ къытехъукIа лъэпкъ уар-
дэм къыхэкIа ар пэмыплъэххауэ департа-
ментым и унафэщI хъуат, адэкIэ къэрал 
кIуэцI IуэхухэмкIэ министр хъуным щыгу-
гъыу. КъэзыгъэIулари а къулыкъур зыIыгъ 
Плевет. Ауэ ар яукIа иужь псори къызэте-
щэхащ. Къуаншэри хэт и гугъэнт! - ар езы-
гъэукIа Азеф, охранкэм и бзэгузехьэ нэ-
хъыщхьэр арауэ къыщIокI!

Бурцевым и псалъэм нигъэса иужь Лопу-
хиным жиIащ: «Сэ зыбжанэрэ сыхуэзащ 
Азеф Евно». 

хэтыт зыщIэр «Урыс Амери-
кэр» (арат а зэманым Аляс-
кэм зэреджэр) апхуэдизу 
 къулейуэ къыщIэкIыну. Абы 
щы гъуэм ар империем 
жыжьэу пыIудза щIыналъэ 
зе хьэгъуейт, ущыпсэунуи 
ущылэжьэнуи гугъуу.

НэгъуэщI Iуэхущ ар абы 
къа рукIэ трахыфыну зэры-
щымытар. Дзэ къэхута кIуэ-
хэм къызэрабжамкIэ, щIына-
лъэр яIыгъын папщIэ зы-
хуейр IэщэкIэ фIыуэ зэщIэу-
зэда гарнизонищ къудейт. 
ЩIыпIэм гу къыплъамытэу 
уIухьэфынутэкъым, Iуфэхэм 
топхэр Iуагъэувэрэ лагъым-
хэр щыщIалъхьамэ, къеб-
гъэрыкIуэныр гугъу хъунут. 
Ар къатехьэлъэнут англо-
сакс хэм. Мыбдеж къыщы-
гъэлъэгъуэн хуейщ абыхэми 
я зэманым щIыналъэ къу-
лейсызым я нэхэр къы-
хуикIыу зэрыщымытари.

Iэмал ещани щыIащ: псо-
ри ирамыщэу зыгуэрхэр къы-
зыхуагъэнэну. Псалъэм и 
хьэтыркIэ, Алеут хытIыгухэр. 
НэгъуэщIу жыпIэмэ, езы 
Аляскэм и ипщэ-къуэкIыпIэ 
лъэныкъуэм къыпыкIыу ищ-
хъэрэкIэ щыIэхэр къызы-
хуагъэнэну. Мис а щIыпIэр 
быдапIэ лъэщ хъунут. Ауэ а 
зэманым зыри егупсысыртэ-
къым ар зыгуэркIэ Урысейм 
къыхуэщхьэпэну. Къытед-
гъэ зэжынщи, езы США-ри 
еплъэкIыртэкъым а лъэны-
къуэмкIэ. ЩIищэхуари и щIы-
налъэм зригъэубгъун щхьэ-

кIэ къудейщ. Урысейм арын-
шами щIы и куэдт. Мыбдеж 
дигу къыщыдгъэкIыжын 
 хуейщ США-м и 50-нэ штату 
етIощIанэ лIэщIыгъуэм и 
зэхуэдитIхэм хагъэхьа Гавайи 
и хытIыгухэр. Ахэри Урысейм 
тыншу зыIэригъэхьэфынут, 
уеб лэмэ, ейуэ жы пIэ хъунут. 
ЩIыпIэ телъы джэт, псори 
къыщыкIырт, иджы цIыху 
куэд зыхуэпабгъэ дунейпсо 
курортщ. Арщ хьэкIэ властыр 
зыIэщIэлъ урысей къулыкъу-
щIэхэм ядакъым. И щхьэусы-
гъуэри зыт: хы Хуэмым и 
куры купсэм хэт ахэр жыжьэ-
Iуэт, уакIэлъып лъыну, зе-
пхьэну гугъу хъунут.

Аляскэм и деж дгъэзэжын-
щи, ар къызэрагъэсэбэпы-
нум куэдрэ егупсысащ. Авст-
ралием хуэдэу тутнакъхэм я 
унапIэ ящIыну ягу къэкIащ. 
Щхьэхуимытхэр абы пщIэн-
шэу щагъэлэжьэнут. Фейдэ 
зы  пылъ Iуэхуу фэ тетт, арщ-
хьэ кIэ текIуэдэнур нэхъы- 
 бэ ж т. Лъэхъуэщхэмрэ абы-
хэ м егъэщIылIа псэуалъэхэм-
рэ ухуэным, тутнакъхэр 
 зы хъу мэну зауэлIхэр гъэ-
кIуэн-къэгъэкIуэжыным мы-
лъ кушхуэ текIуэдэнут. Езы 
гъуэгум и кIыхьагъыр-щэ? А 
псоми хэлъхьэж хабзэм ебэ-
къуахэр зэрыпхуэмыIыгъыну-
ри. Австралиер ипэжы пIэкIэ 
хытIыгущ, абы ущы щIэп хъуэ-
жыфынукъым. АрщхьэкIэ 
Аляскэм щагъэлажьэ тут-
накъ хэм и дежкIэ гугъуе-
хьыш хуэ хэлъынутэкъым 
щIэп хъуэжу Канадэм зыща-
гъэпщкIуным. А зэманым а 
къэралыр зи колониеу щыта 
Ин джылызыр, дауи, хьэзырт 
ахэр къигъэIулэну. Арати, 
апхуэдэ Iэмалми къыпыкIын 
хуей хъуащ.

АрщхьэкIэ, абы щыгъуэм 
ямыщами, Урысейм хуэIы-
гъыфынут а щIыналъэр 
иужь кIэ? ФIэщ щIыгъуейщ. 
Куэдрэ къэхъуащ а щIына-
лъэр трахыфын хуэдэу Уры-
сейр щыкъарууншаи. Англо-
саксхэм я мызакъуэу, япон-
хэри абы хущIэкъунут. 1904-
1905 гъэхэм екIуэкIа 
Урыс-Япон зауэм Урысейр 
къызэрыщыхигъэщIар, 1917 
гъэм екIуэкIа революцитIыр, 
урикъунщ ди къэралыр щIе-
тIысэха кърибгъэлъэгъуэну. 
Я гугъу тщIыххэнкъым блэкIа 
лIэщIыгъуэм и кIэухым къы-
къуэкIа «реформаторхэми», 
шэч хэмылъу, ар зы мы-
хьэнэншэкIэ ящэну зэры щы-
там.

Аращи, ди къэралым и 
дежкIэ апхуэдизу Iейкъым 
«Урысей Америкэм» пасэу 
къызэрыпыкIар

ну. Ауэ джыназ Голицын 
Дмитрий къыхилъхьащ 
Курляндием и герцогиням 
(нэгъуэщIу жыпIэмэ, Аннэ) 
та жыр хуагъэлъэгъуэн ипэ-
кIэ езы пащтыхьым и влас-
тыр ягъэмэщIэну. АбыкIэ 
арэзы хъуащ адрейхэри. Го-
лицыным зэхилъхьащ а 
дэфтэрыр - «Кондицэхэр». 
Абы щыубзыхуат «Совет щэ-
ху ищхьэм (арат «гуп» хъуж-
ри) и Iизыныншэу пащты-
хьыр хуимыту: 1. Зыми зауэ 
ирищIылIэну. 2. Мамырыгъэ 
ирищIылIэну. 3. Дэ къыт-
хуэпэжу къыткъуэтхэм 
 къе IытххэмкIэ затедгъэ-
хьэлъэну. 4. КъулыкъущIэ-
хэр игъэувыну. 5. Шляххэр 
иукIыну, абыхэм щIапIэхэр 
къатрихыну. 6. Чэнджэща-
кIуэ гуп нэ хъыщ хьэм имы-
щIэу урыс хэри нэгъуэщI 
къэралхэм къикIахэри джы-
назхэм яхигъэхьэну. 7. 
Къэралым и хэхъуэхэм 
хэIэбэну». Ахэр имы-
гъэзащIэмэ, пащтыхь та-
жыр къытрахыжынут.

Псори Инджылызым ще-
кIуэ кIахэм ещхьт. Ауэ ар щIэ-
дзапIэ къудейт. ИужькIэ я 
мурадт адэкIэ нэхъри кIуэтэ-
ну: Конституцэу къащтэну 
«Кондицэхэм» къадэкIуэу, 
нэгъуэщI пэхуэщIэу 7 ягъэ-
хьэзырат, абыхэм къазэ-
рыщ хьэщыкI щIагъуэ щы-
мыIэу. Абыхэм ящыщ зыр 
нэхъ мыхъуми пхыкIамэ, 
Урысейм и зыужьыныгъэр 
гъуэгущIэм техьэнут. Нэ-
хъыщхьэращи, пащтыхьым 

и власть гъунапкъэншэм кIэ 
игъуэтынут.

Дауи, герцогиням игу ири-
хьакъым и пащхьэ иралъхьа 
«Кондицэхэр». Ауэ тажыр 
зыIэщIимыгъэкIын щхьэкIэ 
къыхуагъэлъэгъуа псомкIи 
арэзы хъури, Iэ щIидзыну 
зэрыхьэзырыр жиIащ. Псо-
ри зэфIэкIа хуэдэт. Арщ-
хьэкIэ утыкум къихьащ лIа-
къуэлIэш нэхъ жьгъейхэр, 
гвар дием и офицерхэр, чли-
сэм и унафэщIхэр. Ахэр арэ-
зытэкъым «КондицэхэмкIэ». 
Абыхэм къалъытэрт «па сэ 

лъандэрэ Урысейм 
къызэрыщекIуэкIым хуэдэу, 
пащтыхьым унафэ псори 
IэщIэлъын хуейуэ, абы зыри 
дэгуашэ мыхъуну». Ди жа-
гъуэ зэрыхъунщи, а зэ-
маным куэдым къагурыIуэр-
тэ къым «Кондицэхэм» къи-
кIыр. Ахэр и щIэгъэкъуэну 
джыназ Голицыным тажыр 
иубыдыну къафIэщIырт.

ЧэнджэщакIуэхэр къе-
пщIэкIа пэтми, Москва кIуа 
иужь, Аннэ къищIащ цIыху 
къызэрыгуэкIхэр езым къы-
зэрыдэщIыр. ИкIи ар 

къигъэ сэбэпащ: и блыгу-
щIэтхэм цIыхухэр зэщIа-
гъэплъащ. 1730 гъэм гъат-
хэпэм и 8-м Мос ква и Ле-
форт уардэ унэр, Аннэ 
къыщыувыIар, цIыху 800-м 
къаухъуреихьащ. Абы хэм я 
лIыкIуэхэм бзылъ хугъэм 
лъэIукIэ зыхуа гъэ защ «па-
щтыхь нэсу икIи зыми худи-
мычыхыу щытыну», «Конди-
цэхэр» зэ фIит хъы жыну. 
АрщхьэкIэ «Кондицэхэр» 
зэхэзылъхьахэри тIы-
сыжакъым: абыхэми жа Iащ 
а дэфтэрым зэ хъуэкIы ны-
гъэхэр халъхьэну зэры-
хьэзырыр.

А псори щилъагъум, Аннэ, 
«цIыхубэм къыхуагъэувахэм 
текIыным темыгушхуэу» 
«Кон дицэхэр» зэфIитхъри, 
лъэгум иридзащ. А дэф-
тэрыр ныкъуэзэфIэтхъыу 
къэ нащ икIи мы зэманым 
щахъумэ Пасэрей Iэрытххэм 
я Урысей къэрал архивым.

Иджы тхыдэдж куэдым 
шэч къытрахьэ пащтыхь гуа-
щэр «цIыхубэм я фIэфIыны-
гъэм» хэпщIауэ зэрыщытам: 
езым зыри химыщIыкIыу 
псори къэхъуауэ хуагъэфа-
щэ. Ауэ нэгъуэщIым щыхьэт 
тохъуэ лIэщIыгъуэ зыбжанэ 
зи ныбжь хъыбарыжьыр: 
«Пащтыхь тажыр щхьэратIэ-
гъа иужь, Аннэ тахътэм къи-
тэджыкIри, занщIэу бгъэ-
дыхьащ джыназ Долгоруков 

Василий (гупым щыщ зым). 
И пэр иубыдри, унащхьэр 
щIэ зыIыгъэ пкъо гъэжам 
иришэлIащ (Iуэхур щекIуэ-
кIыр Грановитэ палатэрт). 
Грознэм и сурэтым и дежи 
къыщыувыIащ:

- Джыназ Василий Влади-
ми рович, уэ пщIэрэ мыр зи 
сурэтыр хэтми?

- СощIэ, Зи ЩIыхьыр лъагэ!
- Хэт?
- Пащтыхь Иван Василий и 

къуэрщ.
- АтIэ абы къыдэкIуэуи зэ-

гъащIэ, сыцIыхубзми, апхуэ-
дэ дыдэу сыкъызэ рыщIэ-
кIынур. Фэ делиблыр 
 фы хущIэкъуащ сыкъэвгъэп-
цIэну, ауэ сэ фэ сыфте-
кIуащ!»

Пащтыхь гуащэм и пса-
лъэр игъэпэжащ - гупым хэ-
тахэм къащыщIар узижа-
гъуэнщ. Джыназ Долгору-
кий зэкъуэшхэр япэщIыкIэ 
Сы быр яхуащ, иужькIэ, 
щхьэ  пылъэ ящIащ. «Конди-
цэхэр» зыгъэхьэзыра Голи-
цыным къэрал къулыкъу 
псори щхьэщахащ. Илъэси 
6-кIэ и гугъу къамыщIу и 
щIапIэм щыпсэуащ, ауэ 1736 
гъэм, «щэхуу зэгурыIуахэм» 
яхэтауэ ягъэкъуаншэри, 
Шлис сельбург быдапIэм 
яшащ, мыгувэуи абы щIэ-
лIыхьащ.

Мис апхуэдэу зы бзылъху-
гъэ закъуэм къызэпиудащ 
Урысейм и къэкIуэнур. 
Гъунап къэншэ пащтыхь вла-
стыр щагъэкIуэдар 1917 
гъэм и мазаерщ. Ауэ ар 
илъэс 300-кIэ (!) нэхъ пасэу 
къэсын хуеят…

ГъэшымкIэ Шэджэмырщ пэрытыр

2025 гъэм и япэ мазихым къриубыдэу Шэджэм щIы-
налъэм и фермер, уней IуэхущIапIэхэм гъэшу къыща-
лэжьам зэрыхагъахъуэ псынщIагъэмкIэ республикэм и 
районхэм я деж ахэр щыпэрытщ. 

Кавказ Ищхъэрэм СтатистикэмкIэ и управленэм 
къызэритамкIэ, мы гъэм и щIышылэм – мэкъуауэгъуэм 
щIыналъэм шэ тонн мин 3,9-рэ къыщашащ. Нэгъабэ и 
апхуэдэ пIалъэм яхузэфIэкIам нэхърэ процент 23,7-кIэ  
 нэхъыбэщ ар. 

Къэбэрдей-Балъкъэрыр зэуэ къэдгъэлъагъуэмэ, къа-
пщытэж пIалъэм къриубыдэу фермер, уней IуэхущIа-
пIэхэм зэхэту гъэшу къыщашащ тонн мин 47,9-рэ икIи 2024 
гъэм и апхуэдэ пIалъэм щыIа бжыгъэхэм нэхърэ проценти 
4,4-кIэ нэхъыбэщ.

Ерыскъы гуакIуэхэмкIэ къыдахьэх

Мэзкуу къалэм и ВДНХ-м мы махуэхэм щокIуэкI 
«Вкусы России» зыфIаща, ерыскъыхэкIхэр щагъэлъа-
гъуэ урысейпсо фестиваль. УФ-м и щIыналъэхэм ящы-
щу абы щыIэ 77-м яхэтщ Къэбэрдей-Балъкъэрым и 
лIыкIуэхэри. 

Къэрал зэхуэсышхуэм ди республикэм щыщу щыIэщ 
«Велес-Агро» джэдкъаз зезыхуэ IуэхущIапIэр. Абы и про-
дукцэхэм хохьэ джэдыл гъэщтахэр, нэкулъ лIэужьы-
гъуэхэр: гъэвахэр, IугъуэкIэ ягъэгъуахэр, джэдыл хэп-
лъыхьахэр, нэгъуэщIхэри. Абыхэм ящыщ зыIуагъэхуэфы-
нущ икIи я IафIагъыр зрагъэщIэфынущ КъБР-м и стен-
дым къыбгъэдыхьэ дэтхэнэ зыми. 

А гъэлъэгъуэныгъэр 2020 гъэм щегъэжьауэ ирагъэкIуэкI 
икIи илъэс къэс ди республикэм щыщ IуэхущIапIэхэр абы 
хэтщ. 

ХЬЭЩОКЪУЭ Алыдж. 

Дызэрыт илъэсым и япэ мазихым къриубыдэу 
Къэбэрдей-Балъкъэрым и санаторэхэм зыщагъэпсэ-
хуащ цIыху мин 26-м.

«Санатории-России.рф» порталым иджыблагъэ зэхи-
гъэуващ къэралым и щIыналъэхэм я зыгъэпсэхупIэхэм 
ящыщу щIэупщIэ нэхъыбэ зиIэхэм теухуа рейтинг. Абы 
щызэпалъытащ къапщытэж пIалъэм къриубыдэу абыхэм 
щыIахэм я бжыгъэр. 

Рейтингым къызэрыщыгъэлъэгъуамкIэ, 2025 гъэм и 
япэ мазихым Къэбэрдей-Балъкъэрым и санаторэхэм 
цIыху мин 26-м я узыншагъэм щыкIэлъагъэплъащ - нэ-
гъабэ и апхуэдэ пIалъэм щыIахэм нэхърэ процент 11-кIэ 
нэхъыбэм. А пIалъэм къриубыдэу республикэм и сана-
торэхэм сом мелуан 355-рэ къалэжьащ. Апхуэдэу щытми, 
абыхэм я пэшхэм я процент 40-рщ хьэщIэхэм яубыдар.

УФ-м и Лъэпкъ курорт зэгухьэныгъэм и правленэм хэт 
Терентьевэ Евгение зэрыжиIамкIэ, щIыналъэхэм я сана-
торэхэм дапхуэдизу щIэупщIэ ямыIами, путевкэ уасэр 
зэрылъапIэм къыхэкIыу, къэралым щыпсэухэм я нэ-
хъыбэм яхуэзэфIэкIыркъым абыхэм щыIэну. Ар и 
щхьэусыгъуэщ хамэ къэралхэмкIэ еплъэкIхэм я бжыгъэр 
нэхъыбэ щIэхъум. Абы нэмыщI, дыдейхэм елъытауэ 
абыхэм къыщыхуагъэлъагъуэхэр нэхъ езэгърабгъущ. 
Апхуэдэуи цIыхухэр IуагъэщтыкIынкIэ хъунущ ди къэра-
лым и санаторэхэм я нэхъыбэм я инфраструктурэмрэ 
Iуэхутхьэбзэхэмрэ иджырей мардэхэм зэрыхуэмыкIуэм.

ТОМЭКЪУЭ Iэдэм.

 Мы махуэхэм ягу къэкIыжащ Аляскэр зэрыщыIэр икIи 
я бзэгупэм пыкIыркъым политикхэм. Абы и щхьэусы-
гъуэри зыщ: Урысеймрэ Америкэм и Штат Зэгуэтхэмрэ я 
президентхэр зэрыщызэхуэзарщ. А зэIущIэм тхыдэ мы-
хьэнэ иIэнущ - Москварэ Вашингтонрэ Украинэм егъэ-
щIылIа Iуэ хухэмкIэ нэхъ зэгурыIуэ хъуащ. Ауэ ар зэхьэлIар 
политикэрщ. Мыдрейуэ къащыгъупщакъым США-м а 
иджырей штатыр зэгуэр Урысей империем и щIыналъэу 
зэрыщытар икIи ар пуд дыдэу Америкэм зэрырищар 
ягъэныщкIун. АрщхьэкIэ, иужькIэ екIуэкIахэр къэп-
лъытэмэ, хуэIыгъынут абы? IэщIагъэлIхэм ящыщ куэдым 
зэрыжаIэмкIэ, апхуэдэ Iэмалхэр щыIащ, ауэ ахэр зы-
къомкIэ нэхъ мащIэт яфIэкIуэдыным нэхърэ.

Мис апхуэдэу сэтей къэхъуащ Эсерхэм я 
Дзэ зэгухьэныгъэм и Iэтащхьэр епцIы-
жакIуэу зэрыщытыр. Хэбгъэзыхьмэ, ар 
епцIыжакIуэ къызэрыгуэкIтэкъым, атIэ 
епцIыжакIуэ тIуащIэт: революционерхэми 
яхуэдэ дыдэу щэхурылажьэ полицэми яху-
рикъуат, хэбгъэзыхьмэ. Иджыри къэс тхы-
дэджхэм яху зэхэ гъэкIыркъым хэт бжэгъу 
нэхъыбэ  яхухисами - зы лъэныкъуэкIэ 
бзэгу зехьэу зэры лэ жьа илъэс 16-м (1892-
1909 гъэхэм) революцио нерищэхэр ири-
гъэу кIащ е ири гъэ  гъэ тIысащ, ауэ нэгъуэщI 
зы лъэныкъуэкIэ и зэранкIэ, пащтыхь 
 къулыкъущIэшхуэ (Плевеи яхэту) дунейм 
ирагъэхыжащ.

Азеф Евно 1869 Гроднэ губернэм 
къыщалъ хуащ. Унагъуэшхуэ икIи къулей-
сыз къыхэкIащ. Мыгувэу нэхъ псэукIэфI 
къа лъыхъуэу Дон Iус Ростов Iэпхъуащ. Ауэ 
мыбыи я Iуэху къыщикIакъым. Сыт хуэдэ 
IэмалкIи мылъку зыIэрыгъэхьэн - ар и 
 хъуэпсапIэу къэтэджащ Евно. Гимназиер 
ерагъкIэ кърагъэуха иужь уна гъуэм иIэжтэ-
къым адэкIэ ар зэрырагъэджэн. ХэкIыпIэ 
къигъуэтащ - зы къулей гуэрым гъэпцIа-
гъэкIэ сом 500 къыIэщIигъэкIри, Германи-
ем и Карлсруэ къалэм и политтехникумым 
щIэтIысхьащ.

Студентхэм къахэхута иужь революцэ 
гуп сысэхэм ятхьэкъуа щIалэгъуалэм яхы-
хьащ, щэхурылажьэ кружокхэм кIуэуэ 
 хуежьащ. 1894 гъэм мэлыжьыхьым и 4-м 
полицэм и департаментым япэ письмор 
 хуитхащ. И унэцIэ дыдэр кIэщIитхащ: лъэ-
Iуащ къигъэлъэгъуамкIэ жэуап къратыжы-
ну. Апхуэдэу ягуригъэIуат зы мазэм тумэ-
нитху къудейкIэ яхуэлэжьэну зэрыхьэ зы-
рыр. АрщхьэкIэ мыдрейхэри пэкIэ псы 
ефэр тэкъым: занщIэу къищIащ къахуэт-
хэр, абы и шыфэлIыфэр икIи жэуапу къри-
тыжащ зэрыарэзымкIэ. Абдеж Азеф 
щытехьащ и зы гъуэгуанэшхуэм. Адрей 
 гъуэгуанэшхуэм ар щытеувар а зэманым 
социалист-революционерхэм къызэрагъэ-
пэщ партым и пашэ Аргуновым хуэза иужь. 
Иужьрейм ар псынщIэу гъунэгъу хуэхъуащ.

Мыгувэу Азеф IэнатIитIми и щхьэкIэ 
щыдэкIуейуэ щIидзащ. Полицэм абы и ула-
хуэр генералым иратым къыкIэрымыху 
ищIащ, эсерхэм я деж аурэ я партым и Бо-
евой зэгухьэныгъэм, нэгъуэщIу жыпIэмэ, 
террорис тхэм я Iэтащхьэ хъуащ. Апхуэдэурэ 
екIуэкIащ зищIыс дыдэр сэтей къыщащIа 
1909 гъэр къэсыху. ИужькIэ щIэпхъуэжын 
хузэфIэкIащ. Зыкъом лъандэрэ и щIасэ 
нэмыцэ цIыхубзым и деж хэщIапIэ къыщи-
гъуэтащ. IэнатIитIми щызэригъэпэщауэ 
ахъшэфI иIэт. Абы ирипсэуащ, дунейр 
къызэхикIухьащ. Азеф сыт щыгъуи хуэдэу 
хуабжьу сакът: ар шынэрт къэзыцIыху 
хуэзэнкIэ. Япэ дунейпсо зауэм щIидзэри, и 
Iуэхухэр зэIыхьащ, Октябрь революцэм 
иужькIэ, уеблэмэ, ягъэтIысащ, «больше-
викхэм я шпион» къыфIащри. Хуит къа-
щIыжа иужь куэдрэ псэужакъым. И щIасэ 
цIыхубзым абы и кхъащхьэм Азеф и цIэ-
унэцIэр зытет сын щигъэув хъуакъым: бзэ-
гу ихьу игъэкIуэдахэм я Iыхьлыхэм зэ-
хафыщIэнут. Апхуэдэущ е абы ещхьущ 
епцIыжакIуэхэм я гъащIэр зэраухыр.

Сыт хуэдэ бэнэныгъэри егъэкIуэкIын хуейщ  зы бзыпхъэ гуэрым ущхьэдэмыхыу, 
нэгъуэщIу жыпIэмэ, икIагъэм хуэмыкIуэу. Арыншамэ, абы бзаджэнаджагъэм 
 ухуишэнущ. ЕтIощIанэ лIэщIыгъуэм и пэщIэдзэми, иужькIи Урысейм щекIуэкIахэм 
къагъэлъэгъуащ ар зэрыпэжыр. Зи гугъу тщIыр полицэ щэхум езым и бзэгу зехьэ хэр 
революцэ зэ щIэхъееныгъэм куэду хишэу зэ рыщы-тарщ. Хабзэм езэгъыртэкъым, ауэ 
охранкэм (арат а зэманым полицэ щэхум зэ реджэр) къилъытэрт къэралым и ухуэкIэр 
зэзыхъуэкIыну хущIэкъухэм я бийуэ сыт хуэдэ Iэмалри къэбгъэсэбэп хъуну. Арщ-
хьэкIэ а Iуху гъэувыкIэм къимыгъэщIынкIэ Iэмал иIакъым гущыкIыгъуэмрэ нэджэIу-
джагъэмрэ. А зэманым революцэ зэщIэ хъееныгъэм щынэхъ лъэщ дыдэ социал-ре-
волюционерхэм (эсерхэм) я партым и Дзэ зэгухьэныгъэм и Iэтащхьэу икIи абы къы-
дэкIуэуи полицэм и бзэгузехьэ нэхъыщхьэу щыта Азеф Евно и щапхъэм и закъуэ 
урикъу нущ ар къыбгурыIуэн папщIэ.

дзэ ДыщэкI Соня, корректорхэу 
ПхытIыкI Марие (1, 4-нэ нап.), 
Нэужьокъуэ Заирэ (2, 3-нэ нап.) .

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

Къэбэрдей-Балъкъэрым футболымкIэ и гуп 
нэхъыщхьэм зэхьэзэхуэр зэрыщекIуэкIыр

Дж.

16
16
15
17
16
17
17
17
17
17
17
17

Къ.

15
14
14
9
7
6
6
5
5
3
3
1

З.

0
1
0
1
4
4
2
3
1
3
3
2

Т.

82-15
73-14
65-8

54-43
52-52
40-43
33-57
29-60
25-45
28-68
22-62
24-59

О.

45
43
42
28
25
22
20
18
16
12
12
5

ФI.

1
1
1
7
6
7
9
9
11
11
11
14

Командэхэр

«Родник»
«Искра»
«Тэрч»
«Ислъэмей»
«Нартан»
«Спартак-Д»
«Псыгуэнсу»
«Бедик»
«Малка»
«Черкес»
«Логоваз»
«Урыху»

1.
2.
3.
4.
5.
6.
7.
8.
9.
10.
11.
12.

Тхаб (Тхыбэ, Тхьэбэ)

А цIэр зэрехьэ Геленджик («Хъу-
лъэжъый», зэпкърытх мэ: «хъу-
лъэ»-«хъупIэ», «жъый»-«цIыкIу») 
къалэм къуэкIыпIэ лъэныкъуэм -
кIэ къыщхьэщыт лъагапIэм. А 
бгыр хохьэ Кавказ Шытх Нэхъы-
щхьэм и зы къудамэу къалъытэ 
Къуацэгъур тхы цIэм. 

АТIЭМИ, метр 905-рэ зи лъа гагъ 
Тхыбэ (Тхьэбэ) Iуащ хьэ жьыр нэ-
гъуэщI псыхъуэ кIэщI цIыкIухэми я 
къыщIэдзапIэщ, псори къэзэдэтщ-
тэмэ, я къущ хьэзэIухуэпхъщ. 

Тхыбэ и бгыщIэм къуэп сы бэу 
зыщызэхуэзыхьэс Пэпай псы цIы-
кIур Пшадэ хокIуэсэж. Иужьрейр хы 
ФIыцIэм холъэдэж. А бгы дыдэр зи 
къе жьапIэ Абын псыр нэхъ инщ, 
здежэхри Псыжь здэщыIэ ищ-
хъэрэкIэщ. Езы Тхыбэ зи цIэ къитIуа 
псыхъуащхьэхэм, зыщигъэуардэу, я 
зэхуаку дэтщ. 

ТхакIуэ, егъэджакIуэ, лъахэхутэ 
Твёрдый Александр «Топонимиче-
ский словарь Кав каза» и тхылъым 
къызэ рыщигъэлъэгъуамкIэ, щыIэщ 
мы бгым урысыбзэкIэ зэ ре джэ 
«Тхаб» фIэщыгъэр «тхьэ куэд здэ-
щыIэ щIыпIэ» мы хьэнэм хуэзы-
гъэкIуэну ху щIэкъухэри а бгъэ ды-
хьэкIэм лъабжьэ куу имыIэу къэ зы-
лъытэхэри. 

Тхыбэ и Iэгъуэблагъэр хабжэ Уры-
сейм и щIыналъэ зэ мылIэу жьы гъуэ-
хэм къикIыу Кавказ Ищхъэрэм 
 къакIуэ зып лъыхьакIуэхэр нэхъ дэ-
зы хьэх щIыпIэхэм. 

КъимыдэкIэ, Тхыбэ и щыгумкIэ 
щхьэпрокI совет лъэхъэнэм къы щы-
щIэдзауэ зып лъыхьакIуэ куэдым я 
нэгу зыщрагъэужьу къекIуэкIа, «Ку-
баным и партизан лъа гъуэ хэм кIэ» 
зыфIаща турист гъуэгуанэри. Мы 
бгыщхьэм тетщ геодезием хуэ лажьэ 
щIэныгъэ IуэхущIапIи. 

Iуащхьэр зэрымыин дыдэм, и 
 къехыпIэхэр зэрымызадэм, зэры-
мыгугъусыгъум къы хэ кIыу, и Iэхэ-
лъахэр тыншщ альпинизмэм хы-
хьагъащIэхэм япэ лъэбакъуэхэр ща-
чы нымкIи. А псом къадэкIуэуи, мы 
щIыпIэр, «япэ лъэбакъуэ» зычхэм я 
дежкIэ, бгыхэм я зэхэтыкIэр я нэгу 
къыщIэзыгъэувэщ, езыгъэлъагъущ, 
я дахагъэр зыхезыгъащIэщ, зыгъэ-
псэхупIитIым я хэщIапIэщ. 

КъинэмыщIауэ, «Тхыбэ» («Тхаб») 

«Урысеймэкъумэшбан-
кым» къызэригъэпэщауэ 
илъэс зыбжанэ хъуауэ къэ-
ралым щылажьэ «Фер-
мерым и еджапIэм» мы 
гъэм щIэтIысхьэнухэр 
 КъБР-м къыщыхахын щIа-
дзэнущ. 

МЭКЪУМЭШ IэнатIэм и 
унэтIыныгъэхэм хыхьэу, шэ 
куэду къэзыт, лы куэду зы-
тезылъхьэ Iэщышхуэхэр зе-
хуэнымрэ жыг хадэ гъэ кIы-
нымрэ я щэхухэр зрагъэ-
щIэнущ абы щIэтIысхьэну-
хэм. Ахэр щеджэнур 
Къэ бэрдей-Балъкъэр къэ-
рал мэкъумэш университе-
тырщ, щыщIа дзэнури жэп-
уэгъуэм и япэ махуэхэрщ. 
ИджыпстукIэ лъэIухэр къы-
Iах.

«Фермерым и еджапIэм» 
щIэтIысхьэ хъунущ мэкъу-
мэш, фермер, уней IуэхущIа-
пIэхэм я унафэщIхэр, я щхьэ 
хуэлэжьэжыну къуажэ щIы-
пIэхэм зыщезыгъэтхахэр, 
еджапIэ ищхьэхэр, колледж-
хэр къэзыуха дэтхэнэ зыри. 
Проектым хыхьэн папщIэ 
абыхэм зыщрагъэтхын 
 хуейщ РСХБ-м и «Свое 
 фермерство» платформэм 
https://svoefermerstvo.ru/
farmers-way/school. Iуэхум 
теухуауэ упщIэ зиIэхэри мы 
телефонымкIэ псалъэ хъу-
нущ - 8 (8662) 40-31-09.

Абы нэмыщI, зэхьэзэхуэ-
хэм хэмыту «Фермерым и 
еджапIэм» цIыхуипщI къи-
щтэнущ СВО-м щыIахэмрэ 

СССР-м дзюдомкIэ спортым и мастер Бабаев 
 Къуанч и фэеплъу 21-нэ урысейпсо зэхьэзэхуэ Нал-
шык къалэм и «Гладиатор» комплексым щекIуэкIащ. 
Абы щызэпеуащ УФ-м и щIыналъэхэм ящыщу 30-м      
я бэнакIуэ 800-м нэблагъэ, я ныбжькIэ илъэс 18-м 
щIимыгъуауэ. Къэбэрдей-Балъкъэрым ейуэ зэ-
пеуэм хэтащ бэнакIуи 180-рэ. 

КЪЫХЭДГЪЭЩЫНЩИ, зэхьэзэхуэм апхуэдиз цIыху 
бжыгъэ зэрыхэтам къыхэкIыу, зэпеуэр олимпиадэ 
 мардэм тету  ирагъэкIуэкIащ: зэIущIэр зыфIахьахэр 
занщIэу хагъэкIащ, «финал» цIыкIуми зыри ягъэкIуа-
къым. Финалым и Iыхьэ ны къуэм щыхагъэщIахэм 
ещанэ увыпIэр занщIэу иратащ.

ЗэIущIэхэм щIадзэным ипэкIэ къызэхуэсахэм пса-
лъэ гуа пэхэмкIэ зыхуагъэзащ КъБР-м ЦIыхум и хуи-
тыныгъэхэмкIэ и уполномоченнэ Зумакулов Борис, 
 УФ-м и Къэрал Думэм и депутат Геккиев Заур, КъБР-м 
и Парламентым и УнафэщIым и къуэдзэ, Олим 
 джэгухэм я чемпион Къардэн Мурат, КъБР-м спортым-
кIэ и министр Хьэсанэ Ислъам, КъШР-м и Парла-
ментым и депутат Хизриев Хьэсэн сымэ, Къуанч и 
благъэхэм рэ ныбжьэгъухэмрэ. 

Ди республикэм и командэм щыщу Хъуран Къан-
темыр (кг 66-рэ), Бийболатов Даниял (кг 81-рэ), Щад 
Дилианэ (кг 70+) сымэ япэ увыпIэр къахьащ. Къамбий 
Сэфарбийрэ (кг 60)  Къанкъул Идаррэ (кг 66-рэ) етIуанэ 
хъуащ, Къуэныкъуей Идаррэ (кг 50) Молэ Арсенрэ (кг 
55-рэ) ещанэщ. 

Спортсменхэр зэхьэзэхуэм хуагъэхьэзыращ Емкъуж 
Рус там, Дзухэ Беслъэнрэ Залымрэ, Ким Руслан, Джэ-
данэ Залым, Мырзэбэч Азэмэт, Махуэ Олег, Соблыр 
Рустам сымэ.

Мы зэхьэзэхуэр къызэрыхахыу щытащ: япэ, етIуанэ 
хъуахэм Iэмал ягъуэтащ УФ-м дзюдомкIэ пашэныгъэр 
къыщыхьы ным хуэунэтIауэ мы гъэм жэпуэгъуэм Тю-
мень къалэм щрагъэ кIуэ кIыну зэIущIэм хэтыну. Абы 
нэмыщI, дыщэ медаль къэ зы хьахэм хуагъэфэщащ 
УФ-м спортымкIэ и мастерым и кандидат дамыгъэр. 

ХЬЭЩЫКЪУЕЙ  Олег. 

Урысейм тхэквондомкIэ 
(Олимп джэгухэм хыхьэ лIэу-
жьы гъуэхэмкIэ, ВТФ) и зэгу-
хьэныгъэм и президент Те-
рехов Анатолий и саугъэтыр 
къэхьыным хуэунэтIа зэ-
хьэзэхуэ зэIуха Налшык 
 къалэм щекIуэкIащ мы ма-
хуэхэм. Абы щызэпеуащ 
 УФ-м, Узбекистаным, Бело-
руссием, Армением я спорт-
смени 130-м нэблагъэ. ЩIа-
лэхэмрэ хъыджэбзхэмрэ я 
ныбжьыр илъэс 15 - 17-м щIи-
гъуртэкъым. 

КЪЭБЭРДЕЙ-Балъкъэрым и 
Кэнжэ къуажэм дэт «Пять ко-

БлэкIа бэрэжьеймрэ тхьэ-
махуэмрэ зэхэтыжащ Къэ-
бэрдей-Балъкъэрым футбо-
лымкIэ и гъэмахуэ зэхьэ-
зэхуэм ипкъ иткIэ ягъэIэп-
хъуауэ щыта зэIущIиплI. 
Абыхэм яужькIэ пашэны-
гъэр аргуэру иубыдыжащ 
Псынэдахэ и «Родник»-м.

БЭРЭЖЬЕЙМ Малкэ къуа-
жэм хьэлэмэт къыщыхъу пэ-
тащ. Зэхьэзэхуэм зэрыщIи-
дзэрэ кIэух увыпIэр зыIыгъ 
«Урыхум» хэгъэрейхэр хигъэ-
щIэным зы мащIэщ иIэжар 
икIи джэгум и япэ Iыхьэр 
 иухащ ар 1:0-у текIуэу. Ар-
щхьэкIэ малкэдэсхэм зызэ-
щIакъуэжащ икIи зэIущIэр 
1:1-м хуагъэкIуащ. Хэт ищIэн, 
абыхэм икъукIэ къайхьэ лъэ-
кIауэ къыщIэкIынут махуищ 
ипэкIэ къахуэкIуа Алътуд и 
«Искра»-м жэуапыншэу то-
пиплI къыхудигъэкIыу къы зэ-
рефIэкIар?!

Тхьэмахуэ махуэм иджыри 
зэIущIищ зэхэтыжащ. «Род-
ник»-м, Нартан щыIэу хэ-
гъэрейхэм ятекIуэри, япэ 
увыпIэр иубыдыжащ. Абы зы-
къыкIэригъэхуркъым «Тэрч-
ми». Ари «Псыгуэнсум» гугъу 
дехьыщакъым.

Ди  лъэпкъ  щIыпIэцIэхэр

цIэр кIэрыпщIащ  Къуацэгъур шыт-
хым ипщэкIэ гъэза и джабэ нэкIухэр 
зи къежьапIэ нэгъуэщI псы цIыкIу-
ми. Ар, километри 10 зи кIыхьагъ 
мывалъэ къуэзэвым зыщихъунщIэу 
дэта иужь, «Дэгубэ» зи фIэщыгъэ 
псы нэхъ ину хы ФIыцIэм хэхуэжым 
холъэдэж. 

Къуацэгъур - Къуацэ 
хъурей - Коцехур

Мы фIэщыгъэр зезыхьэ къур-
шылъэ тхыцIэ джафэр Кавказ 
Шытх Нэхъыщхьэм къыхэщхьэ -
хукI Абын бгым пэгъунэгъущ, метр          
921-рэ и лъагагъщ. 

ТХАКIУЭ, егъэджакIуэ, лъахэхутэ 

Твёрдый Александр «То пони ми чес-
кий словарь Кавказа» и тхылъ те-
лъыджэм зэрыщитхамкIэ, щIыпIэ-
цIэр «къуацэ гъур», «къуацэ хъу-
рей» мыхьэнэхэм хуэгъэ кIуэгъуафIэ 
пэтми, апхуэдэ бгъэдыхьэкIэр куп-
щIэншэу къэзылъытэхэри щыIэщ. 

УарохьэлIэ фIэщыгъэр «кхъуэ», 
«цэ» («дзэ»), «гъур» псалъэхэмкIэ 
зэпкърызыхыну хущIэкъухэу                        
«кхъуэм и дзэпкъ быдэ» мыхьэнэм 
хуэ зыгъакIуэхэми. 

Ковешников Вячеслав «Очерки           
по топонимике Ку бани» и тхылъым 
къызэры щигъэлъэгъуамкIэ, щыIэщ 
щIыпIэцIэр «къэухъуреихьам ику» 
гупсысэм хуэзышэну пылъхэри, аб-
хъазыбзэм хэт «ака-цахур» - «хьэцы-
банэ» пса лъэм тезыгъэхьэну щIэ-
хъуэпсхэри. 

Абын

Аращ зэреджэр 1835 гъэм бы-
дапIэ папщIэу яухуэу, иужькIэ 
 къалэ цIыкIу хъужа Абинск жы -
лэм пхрыж псым. Лъахэхутэхэм 
ящыщу язы ныкъуэхэм къызэра-
лъытэмкIэ, а цIэр «мэз» мыхьэнэ 
иIэу абхъазыбзэм хэт «абнэ» пса-
лъэм къытепщIыкIащ. 

ЩIЫПIЭЦIЭХЭР джыным куэдрэ 
яужь ита Твёрдый Александр «То-
понимика Кавказа» и тхылъ удэ зы-
хьэхым зэ рыщитхымкIэ, «Абын» 
фIэ щыгъэр а бзэ дыдэм «быдапIэ» 
мыхьэнэ зиIэу къыщыкIуэ «абаа» 
жыIэкIэми йокIуа лIэ, дызытеп сэ-
лъыхь щIыпIэм и Iэгъуэблагъэхэм 

иса «абун» мэуэт лъэпкъым зэ ре-
джэу щытами, илъэс 2150-рэ ипэкIэ 
псэуа алыдж астроном, ма тематик, 
географ Птолемей Клав дий Къу хьэ-
пIэ Кавказым хузэхилъ хьауэ щы та 
картэм къыщигъэлъэ гъуа Абунис 
 быдапIэжьым и цIэми хуокIуэ. 

Зи гугъу тщIы псыр Кавказ Шытх 
Нэхъыщхьэм едза тхы цIэ нэхъ 
цIыкIу хэм ящыщ зым, «Къуацэгъур-
кIэ» зэ джэм, ищхъэрэ лъэныкъуэм-
кIэ гъэза и джабэ нэкIухэм къы-
щожьэри, а ищхьэхэмкIи, хуэдэ щы-
мыIэу, зэнзэныпсрэ къуэпсыбэу 
 зыкъыщызэщIекъуэ. 

Шапсыгъхэм, зэрыщыту къат щ-
тэмэ адыгэхэм, я щэнхабзэм ди-
хьэххэр кIуэ пэтми нэхъыбэ зэры-
хъум и фIыгъэ кIэ, Абын и кIейм 
зыщы зы п лъыхь щIыпIаплъэхэм я 
бжыгъэми гъэ къэс хэхъуэ зэ пытщ. 
Ахэр малъхъэдису зыщIэзы шэ нэгу-
зегъэужьы пIэхэм ящыщщ мы къуэ-
ладжэр ижь-ижьыж лъандэ -рэ зи 
хэщIапIэрэ адэкIэ-мы дэкIэ Iэрамэ-
Iэрамэу щызэ хэт испы унэжьхэри 
(дольменхэр, мегалитхэр). 

Зи ныбжьыр илъэс мини 3-м 
щхьэдэха а ухуэныгъэ телъыджэхэр 
щIыпIаплъэры гъуазэхэм зрапхыр, 
ди гуапэ зэрыхъунщи, адыгэхэм я 
тхы дэрщ. ИпэжыпIэкIи, мывэ джафэ 
пхъэбгъушхуэхэр ап хуэдизкIэ дахэу 
икIи зэгъэкIуауэ зэтегъэзэгъащи, 
абы хэм яIуплъэ дэтхэнэми и зэ-
хэлъыкIэр ямыгъэщIэгъуэн яхузэ-
фIэкIыркъым. Мегалит хэм нэхъыбэ 
дыдэу узыщрихьэлIэр Абын къы-
хэлъадэ Жьанэпс псы бгъунж 
цIыкIум и Iуфэращ.

Гъэм и хуабэгъуэм зыкъре зы-
гъэхьэлIэ щIыпIаплъэхэм зи лъа-
щIэр лъагэу щхьэ щы IэтыкIа ма-
шинэхэмкIэ (джип лIэужьыгъуэ-
хэмкIэ) Абын и псыхъуэмрэ и 
 бгъунжырыкIуэ къуэладжэхэмрэ 
къы зэха жыхь. Бдзэжьей щещэну 
къы дыхьэхэми я бжыгъэм хэхъуэ 
зэпытщ, «къуентхъыншэ» ахэр мы 
щIыпIэм зэрыщы мыхъум и нэщэ -
нэу. 

КЪУМАХУЭ  Аслъэн.

ЯгъэIэпхъуа зэIущIэхэм
    пашэр яхъуэж

Мыгъэрей зэхьэзэхуэр и 
кIэм ноблагъэ. Дыщэ ме-
далхэр зыIэрыхьэнур зэхэ -
кIын папщIэ нэхъ мыхьэ нэ-
шхуэ зиIэнухэм ящыщщ «Тэр-
чыр» «Искра»-мрэ «Родник»-
мрэ зэрыдэджэгунур. А 
зэ IущIэхэр нэхъ пасэу зэхэтын 
хуеят, арщхьэкIэ щхьэусы -
гъуэ зэмылIэужьыгъуэхэм 
 къахэкIыу ягъэIэпхъуащ. 

Гъуащхьауэхэм я зэпеуэр 
зэхъуэкIыныгъэншэщ. Пашэ-
ныгъэр абы щызыIыгъа «Род-
ник»-м щыщ Урысбий Рат мир-
рэ «Ислъэмейм» щы джэгу Та-
маев Аланрэ дагъэкIа топ 
бжыгъэм ха гъэ хъуакъым. 
Мы гъэрей зэхьэзэхуэм ахэр 
зэхуэдизрэ (17-рэ) къыщыхэ-
жаныкIащ. 

Щыгъуазэ фыхуэтщIынщ 
Къэбэрдей-Балъкъэрым фут-
болымкIэ и чемпионатым ща-
гъэIэпхъуауэ щыта зэIущIэ -
хэм къарикIуа бжыгъэхэм. 
Мис ахэр: «Малка» (Малкэ) - 
«Урыху» (Урыху) - 1:1, «Ис-

лъэмей» (Ислъэмей) - «Ло-
говаз» (Бабугент) - 5:0, 
 «Нартан» (Нартан) - «Род -
ник» (Псынэдахэ) - 2:5,           
«Тэрч» (Тэрч) - «Псыгуэнсу» 
 (Псыгуэнсу) - 4:1. 

ДызыхуэкIуэ щэбэтымрэ 

тхьэмахуэмрэ зи чэзу джэгу-
гъуэр Къэбэрдей-Балъкъэ-
рым и къалэхэмрэ къуажэ-
хэмрэ щызэхэтынущ. А ма-
хуэхэм зэIущIэнущ: шы-
щхьэуIум и 30-м - «Черкес» 
- «Тэрч»; шыщхьэуIум и 31-м - 
«Урыху» - «Спартак-Д», «Бе-
дик» - «Родник», «Искра» - 
«Псыгуэнсу», «Ислъэмей» - 
«Нартан», «Логоваз» - «Мал-
ка» командэхэр. 

ХЬЭТАУ  Ислъам. 

Фермерхэм я 
еджапIэм 

ирагъэблагъэ

Дыщэ
медалу

тIу

абыхэм я унагъуэхэмрэ 
 ящыщу. Апхуэдэхэм зыхуа-
гъэ запхъэщ «Хэкум и хъу-
макIуэхэр» щIыналъэ фон-
дым - 8-988-928-95-34. 

«Иужьрей илъэситIым Iэщ 
гъэхъун IэнатIэмрэ жыг ха дэ 
гъэкIынымрэ IэщIагъэлI 
 55-рэ хуэдгъэхьэзыращ. 
«Фер мерым и еджапIэм» 
ущIэтIысхьэн щхьэкIэ пщIэ 
щIэптыркъым икIи ар Iэма-
лыфI дыдэщ, щIэупщIэ зиIэ 
IэщIагъэхэр зэбгъэгъуэтын 
щхьэкIэ. Абы къыхэкIыуи, си 
лъахэгъухэр къыхузоджэ ар 
зыIэщIамыгъэкIыну, я псэу-
кIэр ирагъэфIэкIуэну, щIэ 
гуэр абы халъхьэну, респуб-
ликэм и мэкъумэш IэнатIэм 
зегъэужьыным хэлъ хьэ ны-
гъэфIхэр хуащIыну.

«Фермерым и еджапIэр» - 
ар «Урысеймэкъумэш бан-
кым» и федеральнэ егъэ-
джэныгъэ пэхуэщIэщ икIи 
егъэзащIэ УФ-м Мэкъумэш 
хозяйствэмкIэ и министер-
ствэр, щIыналъэ унафэщI-
хэр, мэкъумэш ВУЗ-хэр, 
мэкъу мэш IуэхущIапIэ нэхъ 
инхэр къыдэIэпыкъуу. И 
 къалэн  нэхъыщхьэу щытыр - 
зи IэщIагъэм хэзыщIыкI лэ-
жьа кIуэхэр УФ-м и мэкъу-
мэш IэнатIэм хуэгъэхьэ зы-
рынырщ. Абы узэрыще-
джэнур ма зищ иримыкъущ», 
- жиIащ «Урысеймэкъумэш-
банкым» и Къэбэрдей-Балъ-
къэр  къудамэм и унафэщI 
Сокъур Алим. 

Къыхэдгъэщынщи, 2020 
гъэм «Фермерым и еджа-
пIэм» къэралым лэжьэн зэ-
рыщыщIидзэрэ УФ-м и щIы-
налъэхэм ящыщу 83-м я 
цIыху мини 9 щIигъу мэкъу-
мэш IэнатIэм хуигъэхьэзы-
ращ. 

ШЭДЖЭМЫКЪУЭ  
Щэуей.

Урысейм тхэквондомкIэ

м

УФ-м ШынагъуэншагъэмкIэ и къулыкъущIапIэм и 
 управленэм Къэбэрдей-Балъкъэрым щиIэ къудамэм 
КъБР-м и Лъэпкъ музейм тыгъэ хуищIащ археологие 
хьэпшып гъэщIэгъуэнхэр. 

ХЬЭПШЫПХЭМ я бжыгъэр 347-рэ мэхъу. Абы щыщ 
языныкъуэхэр ди эрэм и япэ илъэс минищэм, нэхъ 
кIасэхэр ди эрэм и 14-нэ лIэщIыгъуэм щыщщ. IэщIа-
гъэлIхэм къызэралъытэмкIэ, абыхэм къаIуэтэж ди щIы-
налъэм и археологие тхыдэр. Къыхэдгъэщынщи, ду-
нейпсо щэнхабзэ щIэин мыхьэнэ зиIэ хьэпшыпи яхэтщ 
къагъуэтахэм. 

Лъэпкъ музейм къыIэрыхьа хьэпшыпхэм къыха-
гъэфIыкI Кыщпэк кхъэлъахэм Iуащхьэм и Iуащхьэ 13-м 
къыщагъуэтащ. Псом хуэмыдэу щIэныгъэлIхэм гъэщIэ-
гъуэн ящыхъуащ таж пыIэр, сыту жыпIэмэ дуней псом 
апхуэдэу тху нэхъыбэ щыIэкъым. 

Къэрал тхыдэ музеймрэ Къэбэрдей-Балъкъэрым и 
щIэныгъэ центрымрэ я щIэныгъэ лэжьакIуэ Кадиевэ 
 Аннэ зэрыжиIэмкIэ, таж пыIэ а хьэпшыпхэм зэрахэ лъыр 
щыхьэт тохъуэ пасэ зэманым щыIа унафэщIхэм диплома 
-тие зэпыщIэныгъэ жыжьэхэр зэраIам. 

- Апхуэдэ таж пыIэр и закъуэнкIэ Iэмал иIакъым, абы 
щIыгъуахэри зэрылъапIэми шэч хэлъкъым, псалъэм 
 папщIэ, шы Iэпслъэпсхэмрэ нэгъуэщI кIапсэ зэуIухэмрэ. 
УФ-м и Музей фондым, КъБР-м и Лъэпкъ музейм и 
 фондым щIэныгъэлIхэм лъапIэу къалъытэ апхуэдэ хьэп-
шыпхэр зэрыхэлъым мыхьэнэшхуэ иIэщ, - жиIащ Ка-
диевэ Аннэ. 

Сармат зэманым щыIа археологие хьэпшыпхэмрэ 
фэилъхьэгъуэхэмрэ музейм и гъэтIылъыгъэм къызэры-
хэхъуар щхьэпэ яхуэхъуну къалъытэ къэхутэныгъэ 
лэжьыгъэхэр езыгъэкIуэкI щIэныгъэлIхэм. Кавказ Ищ-
хъэрэм, КъуэкIыпIэ Европэм, Рим империем щыпсэуа 
лъэпкъхэр къызэщIиубыдэу я щэнхабзэ Iуэхухэр зыхуэ-
дар нэхъ гурыIуэгъуэ хъуну жаIэ абыхэм.

- Кыщпэк кхъэлъахэм и Iуащхьэ 13-м къыщагъуэта 
хьэпшыпхэр щыхьэт тохъуэ Кавказ Ищхъэрэм щыпсэ-
уахэмрэ Ищхъэрэ Тенджыз ФIыцIэм, Кърымым, Кавказ 
ЩIыбым, Ираным исахэмрэ пасэрей Рим империем и 
 зэманым яIа зэпыщIэныгъэхэм, - жиIащ РАН-м и ар-
хеологие институтым и скифо-сармат къудамэм и щIэ-
ныгъэ лэжьакIуэ Демиденкэ Сергей.

- Хуэбгъэфащэ зэрыхъунумкIэ, щIыналъэм и унафэр 
зыIэщIэлъа цIыху пашэхэм папщIэ ягъэхьэзыра хьэп-
шыпщ ахэр, - жеIэ «Кавказым археологиемкIэ и инс-
титут» ООО-м и унафэщI Атабиев Бияслъэн. 

КъБР-м и Лъэпкъ музейм а хьэпшыпхэр щIагъэзэ гъэн 
ипэкIэ ахэр къагъэщIэрэщIэжын хуейщ.

ТЕКIУЖЬ  Заретэ. 

Кыщпэк и
Iуащхьэхэм яхъумар

Уголовнэ Iуэху къаIэтащ

Урысей МВД-м Налшык щиIэ уп-
равленэм зыхуигъэзащ илъэс 22-рэ  
зи ныбжь къалэдэсым. Щхьэусы-
гъуэр имыцIыхухэм ахъшэ трахыну 
зэрыхэтырт. ЩIалэщIэм зэрыжиIам-
кIэ, Налшык дэт сату щIапIэхэм я зым 
и машинэ гъэувыпIэм деж абы къы-
щыбгъэдыхьащ цIыхухъуитI. Къа-
убэрэжьри, къыхуагъэуващ сом мин 
350-рэ яритыну е нэхъапэкIэ езыхэм я 
цIыхугъэм деж щIалэм  къыщищэхуа 
«Мерседес» машинэр яритыжыну. 

ЩIАЛЭМ бзаджащIэхэм къыхуагъэу-
вар игъэзэщIэн идакъым икIи полицэм 
зыхуигъэзащ.

Урысей МВД-м и Налшык управленэм 
и полицэм и къудамэ №2-м уголовнэ 
къэлъыхъуэныгъэмкIэ, Урысей МВД-м и 
управленэ нэхъыщхьэу КИФЩI-м щы-
Iэм, Урысей гвардием и управленэу 
 КъБР-м щыIэм и ОМОН-м я лэжьа кIуэ-

хэм къэлъыхъуэныгъэхэр ирагъэ кIуэ-
кIыу яубыдащ шэч зыхуащIхэр. Ахэр 
щIыпIэм щыпсэу, илъэс 38-рэ зи ныбжь 
цIыхухъуитIщ. 

ЯубыдаитIым я зым и уней лъапсэр 
къыщащым, къагъуэтащ кIэрахъуэм 
ещхь гъущIхэкI Iэмэпсымэ икIи ар 
къытрахащ. 

ЦIыхухъум зэрыжиIамкIэ, абы къыт-
рахар пIэтIрон 14 зэрылъ кIэрахъуэ ды-
дэщ. И ныбжьэгъухэм я зым 2025 гъэм  
и бадзэуэгъуэм ар къыщигъуэтат Нал-
шык псы Iуфэми, абы тыгъэ къыхуи-
щIащ. 

Шэч зыхуащIхэм ятеухуа уголовнэ 
Iуэхухэр къаIэтащ. 

Сом мин 215-рэ
IэщIагъэкI

2025 гъэм шыщхьэуIум и 20-м Уры-
сей МВД-м и Налшык управленэм 
зыхуигъэзащ илъэс 20 зи ныбжь къа-

лэдэсым. Хъыджэбзым зэрыжиIам-
кIэ, хамэ къэрал еджапIэ нэхъыщ-
хьэхэм я зым щIэныгъэ щызригъэ-
гъуэтыным пэкIуэр итын папщIэ сом-
хэр валютэкIэ ихъуэжын хуейт. 

АБЫ мессенджерхэм я зым къыщи-
гъуэтащ валютэхэр щэным, къэщэху-
ным пыщIа гуп. Администраторым хуэт-
хэщ, ихъуэжынымкIэ зэгурыIуэри, лей 
зытехьам къыхуагъэхьа номерхэм 
 Iы хьэ-Iыхьэурэ иутIыпщащ сом мин 
 215-рэ. Ахъшэр зыхуигъэхьам иужькIэ 
зыкъригъэгъуэтыжакъым. 

Урысей МВД-м и Налшык управле -
нэм и полицэм и къудамэ №1-м и След-
ственнэ къудамэм абы теухуа уголовнэ 
Iуэху къиIэтащ. 

Полицэм фигу къегъэкIыж:
ГъэпцIакIуэхэм цIыхухэр дахьэх, я 

фейдэ зыхэлъхэр жыхуаIэхэр къыхуа-
гъэлъагъуэурэ. Фэ езым Интернетым 
къы щывгъуэта апхуэдэ гупхэм дзыхь 
яхуэвмыщI!

БАХЪСЭН  Ланэ.

сейм тхэквондом

Iусен Къантемыр

лец» спорт академием и гъэ-
сэниплI хэтат зэхьэзэхуэми, 
абыхэм ящыщу Iусен Къан-
темыррэ (кг 55-рэ) Къэзанш 
Къасболэтрэ (кг 73-рэ) япэ увы-
пIэхэр къахьащ.

Къыхэдгъэщынщи, хамэ къэ-
ралхэм къикIауэ зэ хьэ зэ хуэм 
щызэуа спортсменхэм нэ-
мыщI, егъэджэныгъэ-зыгъэсэ-
ныгъэ дунейпсо зэ хуэс щра-
гъэкIуэкIыу ди республикэм 
щыIащ Къэзахъстаным, Хьэ-
рып Саудейм, Таджикиста -
ным, Иорданием, Азербайджа-
ным я командэхэри. 

«Тхэквондом и мызакъуэу,  
ди республикэм и спортым           
и зыужьы ныгъэмкIэ лъэба-
къуэфIщ нобэрей Iуэхугъуэр. 
Ди деж зэхьэзэхуэ куэд щра-
гъэкIуэкI, ауэ и инагъымрэ 
мыхьэнэ иIэмкIэ мы зэIущIэм 
хуэдэ иужьрей илъэсхэм япэу 
ди деж щызэхашэу аращ», - 
жиIащ  КъБР-м тхэквондомкIэ        
и федерацэм и унафэщI Що-
къарэ Азрэталий. 

КЪАНШЫУЕЙ  Алим.


